
பெண் வாசகர்களை மையமாக வைத்துப் பல குடும்பக் கதைகளை எழுதியவர் லட்சுமி ராஜரத்னம். நாவல்கள், சிறுகதைகள் என்பதைத் தாண்டி ஆன்மீகப் படைப்புகள் பலவற்றைத் தந்தவர். ஆன்மீக உபன்யாசகராகவும், சொற்பொழிவாளராகவும் திகழ்ந்தவர். மார்ச் 27, 1942 அன்று திருச்சியில் பிறந்தார். சிறுவயது முதலே ஆன்மீக நாட்டம் உடையவராக இருந்தார். தனது பத்தாம் வயதில் திருப்பாவை, திருவெம்பாவை போட்டிகளில் கலந்துகொண்டு தங்க நாணயம் பரிசாகப் பெற்றார். தந்தையார் மூலம் இலக்கிய ஆர்வம் பெற்றார். சிறுகதைகள் எழுத ஆரம்பித்தார். கணவர் ராஜரத்னம் தந்த ஊக்கத்தால் நாவல்கள் எழுதினார். லட்சுமி ராஜரத்னம் எழுதிய ‘இதயக்கோயில்’ நாவல் கலைமகள் நாராயணஸ்வாமி ஐயர் பரிசு பெற்றது. பல நாவல்களுக்கிடையே சிறந்த நாவலாக இதனைத் தேர்ந்தெடுத்தவர் எல்லார்வி. இந்த நாவல், மாயாவி, நா.பா. அகிலன், கி.வா.ஜ. சாண்டில்யன் உள்ளிட்ட சக எழுத்தாளர்களால் பாரட்டப்பட்டதுடன் லட்சுமி ராஜரத்னத்திற்குச் சிறந்த புகழையும் தேடித் தந்தது. 

தொடர்ந்து ஆனந்தவிகடன், கல்கி, மங்கையர் மலர், அமுதசுரபி, தினமலர், தினத்தந்தி, இதயம் பேசுகிறது. குங்குமம் என, எழுதாத இதழ்களே இல்லை என்னுமளவிற்கு எழுதிக் குவித்தார். தினமணி கதிரில் அதிகம் சிறுகதைகள், தொடர்கதைகளை எழுதினார். தினமணி கதிரின் ஆசிரியர்களாக இருந்த கே.ஆர். வாசுதேவன், நா. பார்த்தசாரதி, கி. கஸ்தூரிரங்கன் இவரது எழுத்துக்களைத் தொடர்ந்து வெளியிட்டு ஊக்குவித்தனர். லட்சுமி ராஜரத்தினம், தனது படைப்புகளில் தவறான சொற்பிரயோகங்களோ, எதிர்மறை விஷயங்களோ இடம்பெறாத வகையில் நேரிய கதைகளை எழுதினார். எழுத்தில் கண்ணியத்தையும், மேன்மையையும் கடைப்பிடித்தார். பெண்கள் மட்டுமல்லாமல் ஆண்களாலும் விரும்பி வாசிக்கப்பட்டார்.

லட்சுமி ராஜரத்னத்தின் நாவல்கள் பலவும் சமூக நோக்குடன் எழுதப்பட்டவை. ‘அகலிகை காத்திருந்தாள்’, ‘பாட்டுடைத் தலைவி’, ‘அவள் வருவாளா’ போன்றவை சிறந்த வரவேற்பைப் பெற்றவை. குடும்பக் கதைகள்தான் என்றில்லாமல் துப்பறியும் கதைகளும் வரலாற்றுக் கதைகளும் எழுதினார். ஆண் எழுத்தாளர்களுக்கு நிகராக 40 வரலாற்றுக் கதைகளை எழுதிய ஒரே பெண் எழுத்தாளர் லட்சுமிராஜரத்னம் தான். முனைவர் பட்டம் பெற்ற சிறப்புக்குரியவரும் கூட.

லட்சுமி ராஜரத்னம், 1,000க்கும் மேற்பட்ட சிறுகதைகள், 300க்கும் மேற்பட்ட நாவல்களை எழுதினார். வானொலியிலும் பங்களித்தார். நூற்றுக்கும் மேற்பட்ட இவரது நாடகங்கள் வானொலியில் ஒலிபரப்பாகின. சென்னைத் தொலைக்காட்சியிலும் பல நாடகங்கள் ஒளிபரப்பாகின. இவரது கதைகள் தொலைக்காட்சித் தொடர்களாகவும் வெளிவந்தன. ஆயிரக்கணக்கான ஆன்மீகக் கட்டுரைகளை எழுதியவர். இசை அறிந்தவர். திருச்சி, கோவை, தஞ்சை போன்ற இடங்களில் கச்சேரி செய்துள்ளார். திருவையாறு தியாகராஜ ஆராதனை விழாவில் கலந்துகொண்டு பாடியுள்ளார். எழுத்தாளரும், நாட்டியக் கலைஞருமான மகள் ராஜஷ்யாமளா பிரகாஷின் நடனங்களில் லட்சுமி ராஜரத்னம் பாடியுள்ளார். மருமகன் பிரகாஷ் என்னும் ப்ரியா கல்யாணராமன் (அமரர்) குமுதம் இதழில் பொறுப்பாசிரியராகப் பணியாற்றினார்.

1991 மற்றும் 1993ல், எழுத்துக்காகவும், ஆன்மீகச் சொற்பொழிவுகளுக்காகவும் காஞ்சி சங்கர மடத்தின் பாராட்டைப் பெற்றார். 1999ல் 'செந்தமிழ்ச் செல்வி’ விருது பெற்றார். 2002ல் கொழும்பில் உள்ள இந்து மகா சபை, லட்சுமி ராஜரத்னத்துக்கு ‘சொற்சுவை நாயகி’ என்ற விருதை அளித்துச் சிறப்பித்தது. கலைமகள் இதழின் சிறந்த எழுத்தாளருக்கான விருதை 2019ல் பெற்றார்.

தன் வாழ்நாளின் இறுதிவரை எழுதிக் கொண்டிருந்த லட்சுமி ராஜரத்னம், பிப்ரவரி 8, 2021 அன்று காலமானார்.

*

லட்சுமி ராஜரத்னம் நூல்கள்:

இதயக்கோயில்; அகலிகை காத்திருந்தாள்; பாட்டுடைத் தலைவி; அவள் வருவாளா?; மதுர நிலா; ஆகாடப் பூக்கள்; அபியும் அழகனும்; ஆன்மீக அமுதம் - மூன்று பாகங்கள்; என்னோரு வா நிலா; என்னைக் கொன்றவன் நீ; ஏழி ஸ்வரங்களுக்குள்; இசைத் தமிழ் வளர்த்த சான்றோர்கள்; அக்னியின் புதல்வி; காதல் என்பது எதுவரை?; காற்றில் கலையாத மேகங்கள், காற்றில் கலந்தவளே!; கனவு மின்னல்கள்; கனவு கண்டேன் துரோகி; கனவு ஊர்வலங்கள்; கண்ணாலே ஒரு காதல் கவிதை; கவிதாவின் காதலன்; கொலையே நீ வணங்காய்; கொஞ்சிப் பேசக் கூடாதா; அன்பே வா; அன்புள்ள அம்மாவுக்கு; அற்புத அதிசய ஆலயங்கள்; அஷ்டலட்சுமி; அவள் வருவாளா?; பவிஷ்ய புராணம்; பிரம்ம முடிச்சு; தெய்வம் தந்த பூவே; என் அன்னை – என் மனைவி; மகிழ மலையா, மர்ம மலையா?; மண்ணில் விழுந்த மழைத் துளிகள்; மறக்குமா நெஞ்சம்; மழை கூட தேனாகலாம்; முல்லைப் பூக்கள்; முல்லை ரோஜா; நான் உன்னோடு தான்; நானே வருவேன்; நடிகனின் காதலி; நவக்ரகங்கள்; நீ இல்லாத நான்; நீர் மேல் ஆடும் தீபங்கள்; நீ தானே அந்தக் குயில்; நெஞ்சம் எங்கே?; என் காதலி என்னைக் காதலி; என் வானம்; என் இதய நிலா; எனக்குள் நீ; வான ஊஞ்சல்; வானம் விட்டு வா நிலவே; யாருக்கு மாப்பிள்ளை யாரோ. மற்றும் பல.

லட்சுமி ராஜரத்னம் குறுநாவல்கள் (தொகுப்பு)

லட்சுமி ராஜரத்னம் சிறுகதைகள் (தொகுப்பு)

மலைச்சரிவின் இறக்கத்தில் உள்ள பள்ளிக்கூடத்து வாசலில் கூடையாக விரிந்த மரத்தடியில் காத்துக் கொண்டு நின்றார் அமர்நாத். குளிர் காலமாதலால் பனி மூடிய தோற்றம் நகரத்தையே ஏர்-கண்டிஷனாக்கி இருந்தது. காஷ்மீரின் பள்ளத்தாக்கிலேயே பிறந்து வளர்ந்திருந்தாலும் வயதான காரணத்தால் குளிரைத் தாங்க முடியவில்லை.

தினமும் இப்படித்தான் பேத்தி குலாபைப் பார்க்க வந்து நிற்பார். தாயற்ற குழந்தை என்ற செல்லம். ஆனால் அவளோ அவருடன் வரமாட்டாள். சற்றுத் தொலைவில் குல்மார்க்கில் இருக்கும் அவருடைய இன்னொரு பெண் சுமனின் வீட்டிற்குப் பள்ளி பஸ்ஸில் போய் விடுவாள். கிழவருக்குச் சொந்தமாகப் படகு வீடுகளும், குங்குமப் பூந்தோட்டங்களும் உண்டு.

வாழ்க்கையின் சுகங்களைச் சுவைத்து மகிழ்ந்த பொழுதுதான் அவருடைய பெரிய மகள் குலாபை விட்டுவிட்டு மறைந்தாள். அமர்நாத் தளர்ந்துபோனார். மனைவி படுக்கையிலேயே விழுந்து விட்டாள். மருமகன் சுரேந்தர் அங்கும் இங்கும் அல்லாடிய பிறகு ஒரு வேலையைத் தேடிக் கொண்டு அமெரிக்காவிற்குப் பறந்தான். ஒரு தடவை அவன் வந்த பொழுது குலாபைத் தன்னுடன் அழைத்துப் போக நினைத்தான்.

"நான் என் உயிர் மூச்சு உள்ளவரை குலாபைத் தர மாட்டேன். அவளாக வர வேண்டும் என்றால், அதற்குத் தடையாக இருக்கவும் மாட்டேன்" என்று அமர்நாத் கூறி விட்டார்.

"தாதாஜி கல்ஸே தஸ் தின்கி சுட்டி ஹை" (நாளையிலிருந்து பத்து தினங்களுக்கு விடுமுறை) என்று கூறிக் கொண்டு ஓடி வந்த குலாப் அவர் கையில் மணக்கும் கேக்கைப் பிடுங்கிக் கொண்டாள். தாத்தா வயதை மறந்து அவள் பின்னால் ஓட வேண்டியிருந்தது.

"இந்தா, உன் அப்பா எழுதிய கடிதம்" என்ற அவர் தந்த கடிதத்தைப் படிக்கும் குலாபின் முகத்தில் மாறுதல் ஏதும் இல்லை. கடிதத்தைத் தாத்தாவின் கையில் திணித்தவள், பஸ் புறப்படுவதைப் பார்த்து வேகமாக ஓடினாள். பூங்கொத்துக் கரத்தை ஆட்டியதும், புறப்படும் பஸ்ஸைப் பார்த்துத் தாத்தா ஓடி வருவதைக் கண்டு கண்டக்டர், "ஆத்தே?" என்ற கேள்வியுடன் பஸ்ஸை விசில் கொடுத்து நிறுத்தினான்.

"நீ என்கூட வா குலாப் பேட்டி" என்று கொஞ்சலுடன் அழைத்தார் அமர்நாத். அருமையாகப் பேத்தியின் தலையைக் கோதினார்.

"ஆமா, அங்கே வந்தா சும்மா படகு வீட்டிலேதான் சுத்த வேண்டும் தாத்தாஜி, சாச்சா ரெண்டு குதிரைகள் வாங்கி இருக்கார். இந்தப் பத்து நாளும் ரைடிங் போகப் போறேன்... ஒரே குஷி தான்."

"அப்பா வரப் போகிறாரே, நீ வரவில்லையா?" என்றார் பரிதாபக் குரலில்.

"அவர் அங்கே வரட்டும். சலோ காடி சலோ" என்று பாடி ராகம் இழுக்கும் பேத்தியைப் பார்த்து அவர் திகைத்தார்.

குலாப் பஸ்ஸிலிருந்து குதிக்கும் பொழுது ‘லபக்’ என்று ராஜீவ் பிடித்துக் கொண்டான். அவனைப் பார்த்ததும் இளநுங்குத் தாடையின் மேல் பழத்துண்டங்களாகக் கனிந்த இதழ்கள் விரியச் சிரித்தாள் அவள். அவன் அவளுக்காக தூத்பேடாவோ, பைன் சப்போட்டாப் பழங்களோ கொண்டுவருவான். இன்று தூத்பேடா கொண்டு வந்திருந்தான். தாத்தா கொடுத்த கேக்கை எடுத்து அவனுக்குக் கொடுத்தாள்.

மலைவாழ் மக்களின் வஞ்சனை இல்லாத செழுமை இருவருக்குமே இருந்தது.

"உன்னுடைய அப்பா வரப் போகிறாராமே?"

"வரட்டுமே?" என்று அலட்சியமாகச் சொல்லி விட்டுத் தூத்பேடாவைக் கடிக்கிறாள்.

"அவருடன் போய் விடுவாயோ?"

"மாட்டேன். என்னை யாரும் கட்டுப்படுத்த முடியாது."

செக்கச் சிவந்த இதழ்கள் பிரியச் சிரிக்கும் அவளைப் பார்த்துப் பெருமூச்சை விட்டான் அவன். மெதுவாக அவள் கரத்தைப் பிடித்துக் கொள்கிறான். "ஷ்! தூர நகர்ந்து கொள். சாச்சி பார்த்தால் ஏதாவது திட்டுவாள்."

குர்தாவின்மேல் படிய மேல்துணி போட்டுத் தன்னை மறைத்துக் கொள்ளும் வளர்த்தியை உடைய உடலை, அவன் தன் பார்வையால் தடவுகிறான்.

"நாளைக்கு ரைடிங் போறேன் வரியா?"

அவள் சிரிக்கிறாள். "அமர்நாத் குகைக்குப் போன மாதிரியா?"

அமர்நாத் குகை பார்க்கப் போக அவனை அழைத்துக் கொண்டு போனபொழுது, அவள் ஒரு பனிக் குவியலில் காலை வைத்து உள்ளே சரிந்து விட்டாள். அவள் சரிவதைக் கண்ட அவன்தான் அவளைப் பிடித்து வெளியே இழுத்துவிட்டான். அது நினைவுக்கு வர, அவர்கள் சிரிக்கிறார்கள்.

"வர மாட்டியா?"

"எனக்குக் கடை உண்டு." அவனுக்குப் படிப்பு வராத காரணத்தால் ஒரு செருப்புக் கடையில் வேலை பார்த்து வந்தான். இருவரும் மெளனமாக நடந்தனர்.

அவன் படிப்பு வராத தன் மட்டி மூளையையும், செருப்புத் தைத்துக் காய்ச்சிப் போன விரல்களையும் பார்த்துத் தன்னையே நொந்து கொண்டான். குலாபை நினைக்கத் தனக்கு என்ன யோக்கியதை இருக்கிறது? பெருத்த தனவந்தரின் குடும்பத்தில் பிறந்த அவளை அடையமுடியுமா?

*

அவள் தந்தை சுரேந்தர் வந்துவிட்டார். மகளின் வெல்வெட் போன்ற வளர்த்திப் பளபளப்பும், குறும்புத்தனம் நிறைந்த செயல்களும் அவருக்குப் பிரமிப்பைத் தந்தன. படகு வீட்டிலிருந்து குதித்து நீந்திக் கரையேறும் லாகவமும், மலைமேல் குதிரையைச் செலுத்தும் தீவிரமும் சாச்சாவுடன் போட்டியிட்டுக் கொண்டு வண்ணம் தீட்டுவதும், மரப்பொம்மைகளைச் செதுக்கி வடிவம் தருவதும் அவரை அயர வைத்தன.

இரவு சுக்கா ரொட்டியும், பால் சப்ஜியும், பழங்களும் உண்ட பிறகு தன் மாமனாருடன் நிதானமாகப் பேச ஆரம்பித்தார்.

"லீவ் முடிந்துகொண்டு வருகிறது. இந்தத் தடவை குலாபை அழைத்துக் கொண்டு போக நினைக்கிறேன்."

"அங்கே வந்து என்ன செய்யப் போகிறாள்?" கிழவர் கட்டிலில் சாய்ந்து கொண்டு கம்பளியை இழுத்துப் போர்த்திக் கொள்ளுகிறார். விரைத்துப் போகும் விரல்கள் கம்பளியின் அணைப்பில் சுகம் காணுகின்றன.

"கொஞ்ச காலம் என்னுடன் வந்து தங்கட்டுமே? அவளும் அமெரிக்கா போன்ற நாடுகளை எப்பொழுதுதான் பார்ப்பது?"

அழகான மரத் தட்டுக்களை வண்ண ஓவியம் தீட்டிக் கொண்டு வந்து வைத்துக் கொண்டு அவர்கள் பக்கத்தில் உட்கார்ந்தாள் குலாப்,

"குலாப், அப்பா உன்னை அமெரிக்காவுக்கு அழைக்கிறார்" கிழவரின் குரல் சொல்லும் பொழுதே தழதழத்தது.

"டாடி, நாளைக்கு மலை ஏறிட்டு வரலாமா? சாச்சாவோட குதிரையை எடுத்துக்கிட்டுப் போயிட்டு வரலாமே?"

"நான் கேட்டேனே, நீ பதில் சொல்லவில்லையே?" மகளின் அருகே நெருங்கி வந்து உட்கார்ந்து கொண்டா சுரேந்தர்.

"கொஞ்ச நாள் வந்து இருப்பேன். எப்போ வேணுமோ அப்பவே கிளம்பி வந்துடுவேன்."

பேத்தியின் பேச்சு தாத்தாவுக்கு அதிர்ச்சியைத் தந்தது. அதைத் தன் மனைவியிடம் கூற உள்ளே போனார்.

தந்தையிடம் உள்ள பாசம் அவள் நெஞ்சில் குடியிருப்பதை அப்பொழுதுதான் புரிந்து கொண்டார்.

*

"நீ அமெரிக்கா போகப் போறியாமே? எங்கிட்டே ஏன் சொல்லலே?" மனத்தாங்கலுடன் கேட்டான் ராஜீவ்,

"போயிட்டு வந்துடுவேன். நீயும் வரியா?" நீண்ட விரல்களில் செம்பஞ்சுப் பூக்கள். சிறிது நாளாகவே இடையிலிருந்து தலைவரை சுற்றி மேல் துணி எல்லாம் உடுத்திக்கொண்டிருந்தாள். அது ஒரு தனி அழகு, நிலவை மேகத்திரை மறைப்பது போல.

"பைத்தியமே! நான் அங்கெல்லாம் வர முடியாது. நீ பிளேன்லே போவே. நான் கீழே நிற்பேன்" சொல்லும் பொழுதே கண்களில் நீர் பளபளப்பு.

"நான் சீக்கிரமா வந்துடுவேனே! நீ தூத்பேடாவைச் சேர்த்து வை" என்று அரும்புப் பற்கள் ஒளியிடச் சிரித்தாள்.

அவனுடைய உணர்ச்சிகள் அவளுக்குப் புரியவில்லை. அவள் தன் தந்தையுடன் கிளம்பும் நாள் நெருங்கும் பொழுதுதான் ராஜீவ் ஒரு வெடிகுண்டைத் தூக்கிப் போட்டான். "குலாப், நான் ராணுவத்தில் சேரப் போகிறேன்."

அவள் இல்லாத காஷ்மீர் அவனுக்கு எதுவுமே இல்லாத சூன்யம். மலை சூழ்ந்த ஒரு கோட்டை போல் உள்ள அந்தப் பூலோக சொர்க்கத்தில். சின், பைன், சினார் சப்போட்டா மரங்கள் எல்லாம் துயர கீதம் இசைப்பது போல் அல்லவா அவன் மனத்தை அசைக்கின்றன!

அவள் உள்ளத்தில், அமெரிக்காவில் ராஜிவ் இருக்க மாட்டான் என்ற எண்ணம் எழுந்து உறுத்தியது. "நான் அமெரிக்காவிலிருந்து வரும்பொழுது நீ இங்கே இருப்பே இல்லையா?"

"நினைச்சபோது ராணுவத்திலேயிருந்து வர முடியுமா என்ன?" என்றான் அவன். அவளுக்காகத் தானே தைத்த நவநாகரிக சரிகை இழைகள் கோத்த காலணிகளை அவன் கொடுத்தான். அவள் முகம் மலர்ந்தது.

*

அவளையும் சுரேந்தரையும் வரவேற்க மேரி விமான நிலையத்திற்குக் காரை எடுத்துக்கொண்டு வந்திருந்தாள். சுரேந்தர் அறிமுகப்படுத்தியதும்தான் மேரி தன்னுடைய தாயின் ஸ்தானம் என்பதை குலாப் புரிந்துகொண்டாள்.

"ஹெள ஃப்யூட்டிபுல் யூ ஆர் லைக் யுவர் நேம்" என்ற மேரி அவளை அணைத்துக்கொண்டாள். குலாப் நாணத்துடன் குனிந்து கொண்டாள்.

பசுமை பாய்ந்த மலைகளிலும், ஏரிகளிலும் ஓடியாடித் திரிந்த அவள், அந்த இடத்தில் ஊன்றிக்கொள்ளத் தடுமாறினாள். மேரியும் வேலைக்குப் போய்விடுவாள். தனிமையில் சன்னல் வழியாகத் தெரியும் அடுக்கு அடுக்கான வீடுகளையும் வரிசை தவறாமல் துரத்தி ஓடும் கார்களையும் மனிதர்களின் இயந்திர வாழ்வையும் கண்கள் முன்பு கண்டாலும் நினைவில் பதிவதில்லை. அந்த சன்னலைத் தாண்டி - ஒரு பறவையாகப் பறந்து பறந்து குளிர்ந்த மலைச் சிகரங்களில் இறங்கிப் பூக்கத் தொடங்கி இருக்கும் குங்குமப் பூச்செடிகளைக் கொத்தி - ராஜீவின் கரத்துடன் இணைந்து பள்ளிச் செய்திகளைப் பகிர்ந்து கொண்டு.

அவளுக்கென்று தனியாக ஓர் அறை உண்டு. அந்த அறையில் நீலப் பூவாகக் குளுமை பரப்பும் சிறு ஒளி விளக்கின் ஒளியில் கண்ணுறங்காமல் படுத்துக்கிடப்பாள். பள்ளியின் நினைவுகள் வருவதுண்டு. பள்ளியில் எல்லாரும் சேர்ந்துபாடும் நாட்டு வணக்கப் பாடல் நினைவுக்கு வரும் பொழுது அவளுக்கு ராஜீவின் நினைவுதான் வந்தது. ராணுவ வீரனாகத் துப்பாக்கி ஏந்தி நாட்டைக் காக்கும் பணியில் காடுகளிலும் மலைகளிலும் உலாவும் அவன் ஏன் அவள் நினைவுகளில் குறுக்கிடவேண்டும்?

ஒருநாள் குலாப் சூப்பர் மார்க்கெட்டிற்குச் சென்றிருந்த போது கணக்கிடும் கம்ப்யூட்டர் ரிப்பேர் ஆகிவிட்டது. கூட்டத்தில் நின்றிருந்த திவாரிதான் மற்றவர்கள் கணக்கை வேகமாகச் சரி செய்து கொடுத்தான்.

குலாபின் கணக்கைச் சரிசெய்த பொழுதுதான் அவளைக் கேட்க நினைத்த திவாரி நிமிர்ந்தான். அந்தக் காஷ்மீரத்து அழகு அவனைக் கவர்ந்தது. அந்தக் கவர்ச்சியை விடாமல் பற்றிக் கொண்டு அவளைத் தன் ஸ்கூட்டரில் அவள் வீட்டில் கொண்டு வந்து விட்டான். இந்தியாவைச் சேர்ந்த ஒருவன் தனக்கு நண்பனாகக் கிடைத்தது. அவளுக்கு மகிழ்ச்சியே. இரவு அவனைப் பற்றித் தந்தையிடம் புகழ்ந்தாள்.

தனக்குள்ளே புழுவாகச் சிறுத்துக்கொள்ளும் அவள் இப்படி மகிழ்ச்சியுடன் மலர்ந்து நின்றது மேரிக்குப் புரிந்தது.

"டியர், நானே அவளுக்கு ஒரு நண்பனை ஏற்படுத்திக் கொடுத்து ‘டேட்டிங்’ ஏற்பாடு செய்ய நினைத்தேன். இந்த நண்பனுடனேயே "டேட்டிங்’ ஏற்பாடு செய்து கொடுங்களேன்" என்றாள் பூரிப்புடன்.

"எங்க நாட்டிலே ‘டேட்டிங்’ கிடையாது டார்லிங், கொஞ்சம் பொறுத்துப் பார்ப்போம்” என்ற சுரேந்தர், கண்கள் பூக்க அவளைப் பார்த்துச் சிரித்தார்.

கடைசியில் மேரியின் எண்ணமே வெற்றி பெற்றது. திவாரியின் வற்புறுத்தல் பொறுக்காமல் ஒரு நாள் குலாப் அவனுடன் வெளியே கிளம்பினாள். "கூண்டுக் கிளியாக ஆக்காதீர்கள். ஒரு பெண்ணுக்குத் தன்னைக் காத்துக் கொள்ளும் தீவிரம் இப்படி ஒரு சுதந்திரத்தை அளிப்பதன் மூலம்தான் வெளிப்படும்" என்று சுரேந்தரிடம் கூறினாள் அவள்.

"விஷ்யூ பெஸ்ட் ஆப் லக்" என்று கையை ஆட்டி விடை கொடுத்தாள் மேரி.

"எங்கே போகலாம்?" என்று கேட்டான் திவாரி.

"எனக்கு என்ன தெரியும்?" என்றாள் அவள்.

"நீயே சொல்லு பியாரி" என்ற அவன், அவள் தோளைச் சுற்றி இடக்கரத்தைப் போட்டு வளைத்தான்.

"நீ காரைப் பார்த்து ஓட்டு" என்றவள். அவன் கரத்தை விலக்கிவிட்டுக் காரின் சன்னல் ஓரமாக நகர்ந்து கொண்டாள்.

"பிகினி கடற்கரைக்குப் போகலாமா?" கண்கள் சிரித்தன. உதடுகள் விரிந்தன. ஏதோ காதல் ட்யூன் ஹம்மிங். உல்லாசமான ருசியைத் தேடினாளே தவிர, அவனுடைய போதைப் பேச்சும், செய்கையும் பயத்தைத் தந்தன.

கடற்கரையில் உல்லாசமாகப் பொழுதைக் கழிக்க வந்த கூட்டம். அரை உடுப்போடு மண்ணில் கூடாரத்தில் தங்களை மறந்த லயிப்பில் இருந்தவர்களைப் பார்த்துக் கண்களைப் பொத்திக் கொண்டாள் குலாப்.

"நீயும் ஸ்விம்ஸூட் போட்டுக்கொள். நீந்தப் போகலாம்" தயாராக உள்ள உடுப்பை நீட்டினான் திவாரி.

"உனக்கு நீந்தத் தெரியுமா?"

"எங்கள் மத்தியப்பிரதேஷில் எத்தனையோ பேர் கடலைப் பார்த்ததுகூடக் கிடையாது. நான் இங்கே வந்தபிறகு கற்றுக்கொண்டேன்."

"நீ நீந்திவிட்டு வா. நான் இங்கேயே உட்கார்ந்திருக்கிறேன்" முழங்காலைக் கட்டிக்கொண்டு உட்கார்ந்து விட்டாள்.

"இப்படி மூடியாக இருக்க, நீ வந்தே இருக்க வேண்டாம்."

அவன் ஆசைதீர நீந்திவிட்டு வந்தபொழுது, குலாப் உட்கார்ந்த இடம் காலியாகக் கிடந்தது. எங்கேயாவது சுற்றிவிட்டு வருவாள் என்று சாப்பாட்டு விடுதியில் காத்துக் கொண்டிருந்தான். எங்கேயோ போய்த் தொலைந்து விட்டாள் என்ற ஆத்திரம் எரிச்சலாக மாறி வதைத்தது. அந்த எரிச்சல் அதிகரிக்க ஒரு முறை கடற்கரையில் சுற்றிவிட்டு நியூயார்க்கிற்கே திரும்பினான்,

"குலாபைக் காணோமா?" சிறுத்தையாகச் சீறினார் சுரேந்தர்.

"நான் நீந்திவிட்டுப் பார்த்தபொழுது அவளைக் காணோம். உங்கள் பெண் குறும்புத்தனம் மிக்கவள். அதனால் எங்கேயாவது மறைந்துகொண்டு என்னை அலையவைத்து வேடிக்கை பார்க்கிறாளோ என்னவோ என்று எனக்குத் தோன்றியது."

"எதுவானால் என்ன? நீ காத்துக்கொண்டு அங்கே இராமல் வந்துவிட்டு என்னென்னவோ சாக்குகளைச் சொல்கிறாயே?"

"நான் அவளை எங்கே என்று தேடுவது?"

"டேட்டிங் அனுப்பவேண்டும் என்றாயே, இப்பொழுது பார் அவளுடைய தாத்தாவுக்கு என்ன பதிலைச் சொல்வது?"

மேரி நடுங்கினாள்.

சுரேந்தரும் மேரியும் குலாபைத் தேடக் கிளம்பிய பொழுது திவாரியும் உடன் கிளம்பினான். "எதற்கு இன்னும் எங்களுடன் வருகிறாய்? இர்ரெஸ்பான்ஸிபிள்மேன். உன் பொறுப்பை நீ சரிவரச் செய்யவில்லை" என்று சுரேந்தர் கத்தினார். திவாரியின் முகம் சுண்டியது.

தன் மகளை மீண்டும் பார்ப்போமா என்ற கலக்கம் அவரைப் பிடித்து ஆட்டியது. தன் மாமனார் அமர்நாத் குலாபைக் காணோம் என்றால் எப்படித் துடித்துப் போவார் என்பதை நினைக்கும் பொழுதே ஸ்டியரிங்கைப் பற்றிய அவரது கரங்கள் நடுங்கின.

"ப்ளீஸ், நீங்க இந்த நடுக்கத்துடன் காரை ஓட்ட வேண்டாம்" என்று மேரி காரை ஓட்டும் பொறுப்பை ஏற்றுக்கொண்டாள்.

கடற்கரை, உணவு விடுதிகள் என்று எல்லா இடங்களிலும் தேடிக் களைத்த பின், போலீஸில் புகார் செய்ய நினைத்துப் போலீஸ் ஸ்டேஷனில் அவர்கள் நுழைந்த பொழுது "அப்பா" என்று குலாப் அங்கிருந்து ஓடிவந்தாள்.

காரில் போகும்பொழுது, "என்னம்மா நடந்தது?" என்று கேட்டார்கள் மேரியும் சுரேந்தரும்.

"டாடி, திவாரிகூட வந்தேனே. தவிர, அவனுடைய சோஷியல் கொள்கைகளுக்கு என்னால் உடன்பட முடியவில்லை, அதனாலே நீந்திவர மறுத்துவிட்டுத் தனியாகக் கடற்கரையிலே உட்கார்ந்திருந்தேன். யாரோ நாலைந்து பேர் வம்பு செய்தார்கள். நான் திவாரியின் பெயரைச் சொல்லிக் கத்தினேன். திவாரி நீந்துவதில் குறியாக இருந்தான். அதனாலே தப்பித்துக்கொள்ளவே போலீஸ் ஸ்டேஷன்லே சரணடைந்தேன்."

மேரி குலாபை அணைத்துக்கொண்டாள்.

"தாத்தாஜிக்கு உடம்பு சரியில்லை" என்ற செய்தி வரவே குலாப் வந்துவிட்டாள் காஷ்மீருக்கே. அவள் வந்ததில் தாத்தாஜியும் நன்றாக எழுந்து உட்கார்ந்து விட்டார்.

தாத்தாஜிக்குப் பணிவிடை செய்த நேரம் போக அவள் தான் ஆடிப் பாடிய இடங்களைச் சுற்றி வந்தாள். தந்தையைப் பார்க்க குல்மார்க்கிலிருந்து வந்த சாச்சிதான் குலாப் கலியாண வயதை எட்டி விட்டதை உணர்த்தினாள். தலைப்பாகை கட்டிக் குதிரையில் அமர்ந்து மாப்பிள்ளை வரப்போகும் கோலம் தாத்தாஜியைப் புல்லரிக்க வைத்தது. தன்னை வரச் சொல்லிக் கடிதம் கண்டதும், சுரேந்தரும் மேரியும் வந்துவிட்டார்கள். மேரிக்கு இந்தியாவைப் பார்க்கும் ஆசை.

"தாத்தாஜி, ராஜீவ் எங்கே இருக்கிறான்?"

தாத்தாஜி ராஜீவின் விலாசத்தைக் கொடுத்தார். குலாப் ஒரு கடிதம் எழுதியும் பதில் வரவில்லை. ஆனால் ஒரு பகலில் திவாரிதான் வந்து நின்றான். எதிர்பாராதவிதமாக சுரேந்தர் அவனை வரவேற்றான் உற்சாகமாக, அமெரிக்காவில் நடந்த விஷயத்தைக்கூட அதிகம் பாராட்டாத ஒரு வரவேற்பு

ஆனால், தாத்தாஜிதான் திடீரென்று அந்தப் பேச்சைக் கிளம்பினார். "சுரேந்தர், குலாபை திவாரிக்கே மணம் முடித்தால் என்ன?"

சுரேந்தர் சிந்தித்தார்.

"தற்காலத்தில் எந்த இளைஞன்தான் பொறுப்பாக இருக்கிறான். எல்லாம் போகப் போகச் சரியாகிவிடும்." என்றாள் மேரி.

"நீ சொல்வது சரிதான். திவாரி என்றால் நம்முடன் பழகியவன். ஏதாவது ஒன்று என்றால் அதட்டிக் கேட்கலாம்" என்றார் சுரேந்தர்.

குல்மார்க்கில் விளையாட்டுப் பந்தயம் ஒன்றைப் பார்த்துவிட்டு சாச்சியுடன் அப்பொழுதுதான் திரும்பினாள் குலாப்.

"குலாப், திவாரியைப் பார்த்தாயா?" என்றார் தாத்தாஜி.

"ஹல்லோ, குட்மார்னிங் குலாப்" என்றவாறே உள்ளேயிருந்து வந்தான் திவாரி.

ஓ... குட்மார்னிங்” என்றாள் குலாப்,

டொக்... டொக்... என்று சப்தம் கேட்டது. அனைவரும் திரும்பிப் பார்த்தார்கள். மரக்கால் ஒன்றின் உதவியுடன் ராஜிவ் வந்தான்.

"ராஜிவ்!" என்று அவனருகில் ஓடிய குலாப் அவன் முகத்தைப் பார்த்ததும் தடுக்கி நின்றாள்.

"என்னப்பா இப்படி ஆயிடுச்சே?" என்ற தாத்தாஜி வருத்தத்தைத் தெரிவித்தார்.

குலாப் சிலை மாதிரி நின்றாள். மேரிதான். "இவனுக்கு என்ன?" என்று மெளனத்தைக் கலைத்தாள்.

"ராஜீவ், ஏன் இப்படி ஆயிடுத்து? கால் ஒன்றைக் காணோம். கண் ஒன்றைக் காணோம்" என்று கேவினாள் குலாப்.

சுவரில் கட்டையைச் சார்த்திவிட்டு நாற்காலி ஒன்றில் உட்கார்ந்தான் ராஜீவ்.

"ஒரு சமயம் அஸ்ஸாமை ஒட்டிய காடுகளில், தங்க வேண்டி வந்தது. அங்கே தலைமறைவு நாகர்கள் வசித்தார்கள். ஒரு நாள் இரவு ஒரு பெண்ணின் அலறல் கேட்டது. பலாத்காரமாகப் பிடிபட்டு நாகர்களால் துன்பப்பட்ட அந்தப் பெண் ஓர் அதிகாரியின் செல்லப் பெண். அதிகாரி எப்பொழுதோ செய்த சில இடையூறுகளுக்காக அவர்கள் அவளைக் கொண்டு வந்துவிட்டார்கள். என் நண்பர்களின் துணையோடு அந்தப் பெண்ணை மீட்டு அவர்களோடு அனுப்பிவிட்டேன். "

பழைய துயரத்தில் ஒன்றிய அவன் சிறிது துயரம் தேங்க நிறுத்தினான்.

"நான் தப்பிவந்த பிறகு அவர்கள் நான் போகும் பாதையைக் குறிவைத்து எறிந்த ஈட்டிகள் என் கண்ணையும், காலையும் பலிவாங்கிவிட்டன. இரண்டு மாதங்கள் மருத்துவமனையில் இருந்தேன். என் சேவையைப் பாராட்டி சீல்டு கொடுத்தார்கள். ஆனால் நான் ராணுவத்தில் தொடர்ந்து இருக்க முடியவில்லை. ஏனென்றால் நான் ஊனமுற்றவன்" என்ற ராஜீவ் நீர் வழியும் ஒற்றைக் கண்ணைத் துடைத்துக் கொண்டான்.

"நல்ல வேளையில்தான் வந்திருக்கிறாய். இவர்தான் திவாரி. குலாபை மணக்கப் போகும் மாப்பிள்ளை" என்று திவாரியை அறிமுகம் செய்தான் சுரேந்தர்.

"தாத்தாஜி?" வீறிட்டாள் குலாப்,

ராஜீவ் தலையைத் தாழ்த்திக் கொண்டவன், "எனது வாழ்த்துக்கள்" என்றான் நலிந்த குரலில்.

"தாத்தாஜி, எனக்கு விருப்பம் என்று ஒன்றும் இல்லையா? என்னைக் கடற்கரையில் தேடாது. போலீஸில் புகார் கொடுக்காமல் போன திவாரியையா மணக்க வேண்டும்? ஒரு நாளைக்கே பாதுகாப்பாக இருக்கமுடியாத ஒருவனால் வாழ்க்கை பூராவும் எப்படிப் பாதுகாப்பாக இருக்கமுடியப் போகிறது? ஒரு பெண்ணுக்கு வாழ்க்கைக் காவலன் அவள் கணவன்தான்"

தாத்தாஜி நிமிர்ந்து உட்கார்ந்து கொண்டார்.

"யாரோ ஒரு பெண்ணைக் காக்க தன் கண், கால், வேலையைத் தியாகம் செய்த ராஜீவைத்தான் கலியாணம் செய்து கொள்ளப் போகிறேன்" ஆணித்தரமாக ஒலித்த அசைக்க முடியாத குரல்.

ராஜீவ் அவளை நிமிர்ந்து பார்த்தான். அவன் ஒரு பெண்ணை காப்பாற்றியது தியாகமா? அல்லது குலாப் அவனை மணக்கப் போவது தியாகமா?

அனைவரின் முகத்திலும் மகிழ்ச்சி பிறந்தது. "ராஜீவ், நீ எனக்குத் தூத்பேடா எப்பொழுதும் தருவியே, இன்று நான் உனக்கு அதைத் தருகிறேன்" என்று இனிப்புத் துண்டுடன் வந்த குலாபின் கையைப் பிடித்துக் கொண்ட ராஜீவ், "என் வாழ்வில் மணம் வீச வந்த என் அருமை ரோஜாப் பூவே" என்று அவளது மலர்க் கரத்தைப் பற்றிக் கொண்டான். 

சிவகங்கை மாவட்டத்தில் உள்ள வேம்பத்தூர் சங்க காலம் முதலே புகழ்பெற்ற ஊர். தமிழ்ப் புலவர்கள் பலர் வாழ்ந்த ஊர். அவ்வூரில் அ. முத்தையா பிள்ளை – மீனாட்சியம்மாள் இணையருக்கு, செப்டம்பர் 28, 1934ல், கிருஷ்ணன் பிறந்தார். தந்தை முத்தையா பிள்ளை பர்மாவில் பணி செய்ததால் வேம்பத்தூர் கிருஷ்ணனும் சிறு வயதிலேயே பர்மாவுக்குச் சென்றார். சுயமாகத் தாமே முயன்று கல்வி கற்றார். நகரத்தார் விடுதி நூலகத்தில் பாதுகாத்து வைக்கப்பட்டிருந்த நூல்களைப் படித்து இலக்கிய அறிவு பெற்றார். கிருஷ்ணனின் பெரியப்பா நேதாஜியின் இந்திய தேசியப் படையில் பணியாற்றினார். கிருஷ்ணனும் 'பாலசேனா' எனும் இளைஞர் பயிற்சிப் பாசறையில் சேர்ந்து பணியாற்றினார். இரண்டாம் உலகப் போருக்குப் பின் 1946ல் இந்தியா திரும்பினார்.

மதுரையில் உள்ள நியூ பர்மா ஸ்டோரில் சில காலம் பணியாற்றினார். அங்குள்ள 'சித்திரகலா ஸ்டூடியோ’வில் திரைப்பட படப்பிடிப்பை நேரில் பார்க்கும் வாய்ப்புக் கிடைத்தது. 1952ல் சென்னைக்குச் சென்றார். 1953ல் ஜெமினி ஸ்டூடியோவில் துணை நடிகரானார். திரைப்படங்களுக்குப் பாடல்கள் எழுதும் முயற்சியில் ஈடுபட்டார். இவர் எழுதிய ‘விதியெனும் குழந்தை விளையாடுது...' என்னும் முதல் பாடல், ‘குபேரத்தீவு’ திரைப்படத்தில் வெளியானது. தொடர்ந்து உதவி இயக்குநர், விளம்பரப் பாடலாசிரியர், திரைக்கதை, வசன ஆசிரியர் என உயர்ந்தார். இயக்குநர் கே. சங்கரிடம் இணை இயக்குநராகப் பணியாற்றினார். தேவகி போஸ் இயக்கிய ‘ரத்தின தீபம்’ திரைப்படத்தின் தமிழ் வடிவத்திற்குப் பொறுப்பேற்றார். சுமார் 90 திரைப்படங்களில் பணிபுரிந்தார். 

வேம்பத்தூர் கிருஷ்ணன், 1966ல், கிருஷ்ணம்மாள் என்கிற பாப்பாவைத் திருமணம் செய்துகொண்டார். இவர்களுக்கு இரு மகன்கள், இரு மகள்கள். கிருஷ்ணன் இளவயதிலிருந்தே தமிழ்மீது தனித்த ஆர்வம் கொண்டிருந்தார். வள்ளியப்பச் செட்டியாரிடம் ஆத்திசூடி உள்ளிட்ட இலக்கியங்களைக் கற்றார். ஔவையின் ஆத்திசூடி, நல்வழி, மூதுரை போன்ற இலக்கியங்கள் அவரை வெகுவாகக் கவர்ந்தன. 1970-ல் சுடர்மணி பதிப்பகம் என்ற பதிப்பக நிறுவனத்தைத் தொடங்கினார். அதன் மூலம் பல நூல்களை வெளியிட்டார். ஒளவையின் மேல் கொண்ட ஈர்ப்பினால் ஔவை தமிழ்ச் சங்கத்தைத் தொடங்கினார். ஔவையின் நூல்களைத் தொகுத்து வெளியிட்டார். அவற்றுள் ‘ஒளவை தமிழ்க் களஞ்சியம்’ குறிப்பிடத்தகுந்த ஒன்று. ‘தேசத்தை நேசிப்போம்’, ‘காந்தி யார்? கவனித்துப்பார்?’, ’ஆலயங்களும் திருவிழாக்களும்’ போன்றவை இவரது பிற நூல்கள். கிருஷ்ணன் 80க்கும் மேற்பட்ட நூல்களை எழுதியுள்ளார். தாகூரின் 'சியாமா' இசைநாடகத்தை தமிழாக்கம் செய்தார்.

கிருஷ்ணன் ஆன்மீகத்தின் மீது மிகுந்த பற்றுக்கொண்டவர். பக்தி பாடல்கள் அடங்கிய பல ஒலிநாடாக்களை, குறுந்தகடுகளை வெளியிட்டார். ‘ஹிந்துமித்திரன்', 'சனாதன தர்மபீடம்' போன்ற இதழ்களின் ஆசிரியராகச் சில காலம் பணியாற்றினார். தினமணி கதிர், ஆனந்த விகடன், கல்கி உள்ளிட்ட பல இதழ்களில் ஆன்மீக, இலக்கியக் கட்டுரைகளை எழுதினார். 'திருவரங்க மகிமை', 'அகத்தியர் பெருமை' 'தியானம்' போன்ற சென்னைத் தொலைக்காட்சித் தொடர்களுக்குக் கதை, வசனம் எழுதினார். வேம்பத்தூர் கிருஷ்ணனின் திரைக்கதை, வசனம், பாடல்களில் 'காவிரியின் கதை' முதலான சில 13 வாரத் தொடர்கள் ஒளிபரப்பாகின.

வேம்பத்தூர் கிருஷ்ணனின் பல்துறைச் சேவையைப் பாராட்டி சுத்தானந்த பாரதி இவருக்குச் 'சுடர்மணிக் கவிஞர்' என்ற பட்டத்தை வழங்கினார். கார்த்திக் ஃபைன் ஆர்ட்ஸ் இவருக்கு சீர்காழி கோவிந்தராஜன் நினைவு விருதை வழங்கியது. அருட்சோதி காந்திய விருது பெற்றார். தமிழக அரசு இவருக்குத் தமிழ்ச் செம்மல் விருது வழங்கிச் சிறப்பித்தது.

வேம்பத்தூர் கிருஷ்ணனின் வாழ்க்கை வரலாற்றை, ‘தமிழறிஞர் வேம்பத்தூர் கிருஷ்ணன்’ என்ற தலைப்பில் கலைஞன் பதிப்பகம் வெளியிட்டுள்ளது. மு.மீனா அந்நூலை எழுதியுள்ளார் அந்நூலில், வேம்பத்தூர் கிருஷ்ணன், “என் வாழ்வில் மறக்க முடியாத நிகழ்வு ‘ஆலயங்களும் திருவிழாக்களும்’ எழுதியது தான். தமிழக அரசு முதன் முறையாகத் தமிழகக் கோயில் பற்றிய குறிப்புகள், வரலாறு மற்றும் அதன் சொத்து மதிப்பு முதலானவற்றை முறையாக ஆவணப்படுத்த எண்ணியது. அதற்காகத் தமிழகச் செய்தித் தொடர்புத் துறையும் தொலைக்காட்சி நிலையமும் சேர்ந்து ஒரு ஆவணப்படம் எடுக்கத் திட்டமிட்டது....மதுரை, ஸ்ரீரங்கம், பழனி, திருச்செந்தூர், ராமேஸ்வரம் இப்படி பல நம்முடைய முக்கியக் கோயில்களுக்கான வர்ணனை, அதன் வழிபாட்டு நேரம், சொத்து மதிப்பு முதலியன காட்சிக்கு வைக்கப்பட்டு, படமாக்கப்பட்டு ஆவணப்படுத்தப்பட்டன. அதனை அப்போதைய குடியரசுத்தலைவர் டாக்டர் ராதாகிருஷ்ணன் பார்த்து அந்தப் படத்திற்கு முன்னுரை பேசினார். அதில், ‘வரிகளும் வர்ணனையும் பிரமாதம். அருமையான தமிழ் விளக்கவுரை’ என்று பாராட்டிப் பேசியிருந்தார். அப்போதைய நாளேடுகள் அதைக் கொண்டாடிக் களித்தன. தமிழகக் கோயில்களில் உள்ள நகைகள், பணம், அதன் சொத்து விபரம் முதலியன கொண்ட முழுமையான வரலாற்றுப் பதிவு அது. நானும் பலமுறை கேட்டுப் பார்த்து விட்டேன். கிடைத்தபாடில்லை. அதன் அரிச்சுவடி கூட தற்போது இல்லை. அழிக்கப்பட்டதா அல்லது மறைக்கப்பட்டதா எனத் தெரியவில்லை.” என்று குறிப்பிட்டுள்ளார். 

வேம்பத்தூர் கிருஷ்ணன், டிசம்பர் 26, 2018 அன்று, தம் 84வது வயதில், வயது மூப்பின் காரணமாக, சென்னை சூளைமேட்டில் உள்ள தனது இல்லத்தில் காலமானார். இயல், இசை, நாடகம் (திரைப்படம்) என முத்தமிழுக்கும் பங்களித்த வேம்பத்தூர் எம். கிருஷ்ணன், தமிழர்கள் என்றும் நினைவில் நிறுத்த வேண்டிய முன்னோடி.

(தகவல் உதவி: தமிழறிஞர் வேம்பத்தூர் கிருஷ்ணன், மு. மீனா, கலைஞன் பதிப்பக வெளியீடு, முதல் பதிப்பு: 2015)

பிப்ரவரி 'தென்றல்' இதழில், தமிழ்த்தேனீ என்று பட்டம் பெற்றுள்ள, தமிழ் விக்கியில், கல்வித்துறை  சார்ந்த ஆசிரியர் குழுவில் இடம் பெற்றுள்ள முனைவர் ப. சரவணன் நேர்காணல் அருமை.

இசை உலகில் பற்பல சாதனைகளைச் செய்த, பலவிதத்திலும் முன்னோடியாக  இருக்கின்ற  மணக்கால் ரங்கராஜன் அவர்களைப் பற்றிய தகவல்களும், ஆவணங்களும் மிக அற்புதம். 

ஆர்னிகா நாசர் அவர்களின்பல படைப்புக்களை  நான் படித்துள்ளேன் .அவர் சொல்ல வந்த விஷயத்தை ,சொல்வதற்கு உபயோகிக்கும் வார்த்தைகள் மிகவும்  வித்தியாசமாக இருக்கும். தனித்துவமான எழுத்தாளர். அவரின் சிறுகதை தாயாரம்மா மிகவும் சுவாரசியம்.

அலமாரிப் பகுதியில் கி .வா. ஜகந்நாதன் விடைகள் நூல்களிலிருந்து வெளியிட்ட கேள்வி பதில்கள் அருமை. மிக எளிமையாகவும் புரியும்படியாகவும் விளக்கமாகச் சொல்லியுள்ளார். காரைக்கால் அம்மையாரின் வாழ்க்கை அநுபவம் வியப்பான தெய்வீக விஷயம்.                                                                                                                                                                     

 சசிரேகா சம்பத்குமார், யூனியன் சிட்டி, கலிஃபோர்னியா                                                                                                                                                                        

 ஜூன் 18, மாலை, சான் ஃப்ரான்சிஸ்கோ விரிகுடாப் பகுதி




கொடிது கொடிது வறுமை கொடிது. 

அதனினும் கொடிது முதுமையில் வறுமை

அதனினும் கொடிது முதுமையில் தனிமை 

 
முதுமையை யாரும் தவிர்க்க முடியாது. ஆனால் வறுமையையும் தனிமையையும் நீக்கி முதுமையை இனிமையாக்க உருவானது ‘சென்னை ஆனந்தம்'.




சென்னை ஆனந்தமும், சான் ஃப்ரான்சிஸ்கோ விரிகுடாப் பகுதியின் சதானந்தமும் இணைந்து நிதி திரட்டுவதற்காக நடத்திய கலை நிகழ்ச்சி ஜுன் 18, 2023 அன்று மாலை ஐசிசி, மில்பிடாஸ் அரங்கத்தில் இனிதே நிகழ்ந்தது. நிகழ்ச்சி நடத்திய அமைப்பின் பின்னணியைச் சற்றே பார்ப்போம். 




நடுத்தரக் குடும்பத் தலைவி பாகீரதி  (இன்று பாகி அக்கா) பயணம். இருபது ஆண்டுகள் முன் தொடங்கியது. 




அன்று மாதத்தின் முதல் நாள். வங்கியின் முன்னே காலை நாலு மணிக்கே பென்ஷன் வாங்க வரிசையில் நின்ற முதியோரின் நிலை பாகி அக்காவின் மனதைப் பிசைந்தது.




ஒரு முதியவரிடம் அவர் கேட்டார், “ஏன் இப்போதே இங்கு நிற்கிறீர்கள். பத்து மணிக்குதானே வங்கி திறக்கும்?”

 

“தெரியும் அம்மா. ஆனால் எங்க புள்ளைங்க பத்து மணிக்கு வந்து பென்ஷன் பணத்தைப் பிடுங்கிப்பாங்க. அதுக்குள்ள நாங்க போயிடணும்.”




“என்ன கொடுமை! தந்தை யின் பென்ஷனைப் பிடுங்கும் மகன்?” பென்ஷன் பிரிவில் பணி செய்த அந்தப் பெண் அதிகாரிக்கு இப்படிப் பல அனுபவங்கள்.  பிள்ளைகள் இருந்த பெற்றோருக்கே இந்த நிலை என்றால் யாருமில்லா முதியோரின் நிலை! பரிதாபம்தான். 

ஒரே மகளை இழந்து பல மாதங்கள் மன உளைச்சலில் வீட்டில் அடைந்து கிடந்த பெற்றோரை பாகீரதியும் அவர் நண்பர்களும் சந்தித்தபோது “நாங்கள் அனாதை, எங்களுக்கு இனி வாழ என்ன இருக்கிறது?" என்று அழுதார்கள். “உங்களுக்கு நான் இருக்கிறேன் அப்பா” என்று பாகீரதி சொன்ன அந்த சொற்களில் ‘ஆனந்தம்’ உதயமானது. ஒரு நடுத்தரக் குடும்பத்துப் பெண்ணின் மனதில் ஏற்பட்ட நம்பிக்கையும், பல நல்ல உள்ளங்களின் ஆதரவும் ஒரு சிறிய குடியிருப்பில் 'ஆனந்தத்தை' உருவாக்கியது. 

இருபது வருடங்களில் நூறுக்கும் மேற்பட்ட ஆதரவற்ற முதியவர்கள், பல அறைகள் நிறைந்த    கட்டிடத்தில், ஆரோக்கியமான சூழலில் மருத்துவ வசதிகளுடன்  ஆனந்தமாக வாழ்கிறார்கள். பாகி அக்காவும் அவர் கணவர் ராமமூர்த்தியும்  மற்ற நண்பர்களுடன் ஆனந்தத்தை நடத்துகிறார்கள். அங்கிருக்கும் பெரியோர்களும் தங்களால் முடிந்த எல்லா வேலைகளைச் செய்து கொள்கிறார்கள்.

ஆனந்தம் என்கிற ஆலமரமத்தின்  புதிய விழுதுகள்  ஏழைக் குழந்தைகளுக்கு இலவச ட்யூஷன், மாலை உணவு, ஏழைப் பெற்றோருக்கு மருத்துவ வசதி போன்றவை. இன்னும் பல விழுதுகள் வளர்ந்து வருகின்றன. 




சுமார் முன்னூறு நன்கொடை யாளருடனும், புரவலர்களுடனும், கலை நிகழ்ச்சிகள் அற்புதமாக  நடந்தன. 

சதானந்தாவின்  வெங்கடகிருஷ்ணன்ராமன் (என்கிற பாலாவும்) விழாக்குழு தலைவர் கோபால் ராமானுஜமும் இணைந்து விழாவை வெற்றிகரமாக நடத்தினர். 

கலா நிகேதனின் நாட்டிய நிகழ்ச்சியில் குரு செல்வி பிரகாசம், குரு லாவண்யா கோபால் தங்கள் குழுவுடன் மரபுக்கலைகளை கண்ணுக்கும் கருத்துக்கும் விருந்து படைத்தனர். பின்னர்'தமிழ்ச் சங்கை’ முழங்கினர்.

எட்டு வயது குட்டிப் பெண் நவ்யா சகலகலாவல்லியாக ஹரிகதா காலேட்சபமும், 

நடனமும் சேர்த்து வழங்கி மகிழ்ச்சியில் ஆழ்த்தினாள்.

[image: Ner-SaranyaRajesh-600-06]





நிகழ்ச்சியின் உச்சமாக, சென்னையிலிருந்து நிகழ்ச்சிக்காகவே வந்திருந்த

கர்நாடக இசைக்கலைஞர் விதுஷி காயத்ரி வெங்கடராகவன், வயலின் - வித்துவான் ஸ்ரீகாந்த், மிருதங்க வித்துவான் பி. சிவராமன்  இசைமழை பொழிந்தனர். 

விரிகுடாப் பகுதியின் கொடையாளர் Dr. யோகம் பல வருடங்களாக ஆனந்தத்துடன் பயணித்துள்ளார். அவருடைய வருகையால் மேடை மேலும் பொலிவுற்றது. 

'ஆராலிட்டி' ஸ்ரீ ஸ்ரீ னிவாசா தன் இயல்பான நகைச்சுவையுடன் நிகழ்ச்சியைத் தொகுத்து வழங்கினார். பல நிறுவனங்களும் நல்ல உள்ளங்கள் உதவிக்கரம் நீட்ட விழா இனிதே நிறைவுற்றது. 

மேலும் விவரங்களுக்கும் நன்கொடை அளிக்கவும்: www.sadananda.org

முன்னுரை:


ஆரம்பநிலை நிறுவனங்கள் தழைத்து வளர வேண்டுமானால், அவை கடைப்பிடிக்க வேண்டிய அணுகுமுறைகள், தந்திரங்கள், யுக்திகள் யாவை எனப் பலர் பல தருணங்களில் என்னைக் கேட்டதுண்டு. அவர்களுடன் நான் பகிர்ந்துகொண்ட சில குறிப்புக்களே இக்கட்டுரைத் தொடரின் அடிப்படை. CNET தளத்தில் வந்த Startup Secrets என்னும் கட்டுரைத் தொடரின் வரிசையைச் சார்ந்து இதை வடிவமைத்துள்ளேன். ஆனால் இது வெறும் தமிழாக்கமல்ல. இதில் என் அனுபவபூர்வமான கருத்துக்களோடு, CNET கட்டுரையில் உள்ள கருத்துக்களையும் சேர்த்து அளித்துள்ளேன். அவ்வப்போது வேறு கருத்து மூலங்களையும் குறிப்பிட்டுக் காட்ட உத்தேச 

கேள்வி: நான் ஒரு நல்ல நிறுவனத்தில் உயர்நிலை மேலாண்மைப் பதவியில் சௌகரியமாக வேலை பார்த்து வருகிறேன். ஆனால் என் நண்பர்கள் சிலர் தாமே நிறுவனங்களை ஆரம்பித்து வெற்றிபெற்று, செல்வந்தர் ஆகியுள்ளார்கள். எனக்கும் ஒரு நல்ல யோசனை உள்ளதால் நானும் ஆரம்பநிலை நிறுவனக் களத்தில் குதிக்கலாமா என்று தோன்றுகிறது. ஆரம்பித்தால் எவ்வளவு சீக்கிரம் வெற்றி கிடைக்கும்? அதைப்பற்றி உங்கள் பரிந்துரை என்ன?




கதிரவனின் பதில்:

ஆரம்பநிலை நிறுவனத்தில் வெற்றி காண்பது நீங்கள் நினைக்கும் அளவு அவ்வளவு ஒன்றும் எளிதல்ல என்று முன்பு கூறினோம். நிறுவனம் எதிர்கொள்ளும் இன்னல்களையும் பட்டியலிட்டோம். இதோ அந்த இன்னல் பட்டியல்:

•	சொந்த/குடும்ப நிதி நிலைமை மற்றும் தியாகங்கள்

•	நிறுவனர் குழுவைச் சேர்த்தல்

•	உங்கள் யோசனையைச் சோதித்து சீர்படுத்தல்

•	முதல்நிலை நிதி திரட்டல்

•	முதல்நிலை திசை மாற்றல் (initial pivoting)

•	முதல் சில வாடிக்கையாளர்கள்

•	விதைநிலை நிதி திரட்டல்

•	வருடம் மில்லியன் டாலர் விற்பனை நிலை

•	சந்தை மெத்தனம், சந்தை மாற்றம், அதனால் திசை மாற்றல்

•	முதல் பெருஞ்சுற்று நிதி திரட்டல்

•	குழுவுக்குள் கோளாறு அல்லது கருத்து வேறுபாடு; குழு பிரிதல்

•	வெற்றிக் கோட்டைத் தாண்டுவதில் தடங்கல்கள் 

சென்ற பகுதிகளில், குடும்ப நிதி நிலைமை, குழுச் சேர்த்தல், யோசனை சீர்படுத்தல், முதல்நிலை நிதி திரட்டல், முதல் திசை திருப்பங்கள், முதல் வாடிக்கையாளர்களைப் பெறுதல், விதைநிலை நிதி திரட்டல் போன்றவற்றில் எதிர்காணக் கூடிய இன்னல்களை விவரித்தோம். இப்போது வருடத்துக்கு மில்லியன் டாலர் வருவாய் நிலையை அடையும் முயற்சியில் நேரக்கூடிய இன்னல்களைப் பற்றிக் காண்போம்.

முன்னொரு பகுதியில் முதல் சில வாடிக்கையாளர்களைப் பெறுவது எவ்வளவு கடினம் என்றும் எவ்வளவு முயற்சி எடுத்துக் கொள்ள வேண்டியிருக்கும் என்று பார்த்தோம். அப்படி முதல் சில வாடிக்கையாளர்களைப் பெறுவதே கடினம் என்றால், வருடா வருடம் மில்லியன் டாலர் வருவாய் பெறும் அளவுக்கு வளர்வது இன்னுமே அதிகக் கடினம்! அந்த அளவு வளர்வதற்கு பெரும் பிரயத்தனம் தேவை; மேலும் பல இன்னல்களைக் கடக்க வேண்டியிருக்கும்.

முதலாவதாக விற்பொருள் சந்தைப் பொருத்தம் (product market fit) அடைய வேண்டும். அப்படியென்றால், உங்கள் விற்பொருள் பலனும் அம்சங்களும் எந்த விதமான வாடிக்கையாளருக்கு எந்த விதமான, எந்த அளவில் பலனளிக்கிறது என்று அறிந்து கொண்டு அதே மாதிரியான பற்பல வாடிக்கையாளர்களுக்கு ஒரே வகையான விற்பொருளை, கிட்டத்தட்ட ஒரே முறையான பயன்பாட்டுக்காக விற்க முடிய வேண்டும்.

பல ஆரம்ப நிலை நிறுவனங்களுக்கு இந்த நிலைக்கு சென்றடைவது மிகக் கடினமாக உள்ளது.

வெவ்வேறு வாடிக்கையாளர்கள் வெவ்வேறு பலன்களை அல்லது வெவ்வேறு அம்சங்களை வேண்டக் கூடும். அதனால் ஒவ்வொரு வாடிக்கையாளரையும் பெறுவது பிரம்மப் பிரயத்தனமாக இருக்கக் கூடும். ஒவ்வொரு வாடிக்கையாளருக்கும் தேவைப்படும் அம்சங்களை உருவாக்கி அவர்களுக்குத் தேவையான விதத்தில் பயன்படுத்துவதற்கான மாறுதல்களை உள்ளடக்குவதற்குள் போதும் போதும் என்றாகிவிடும்!

அப்படியல்லாமல் விற்பொருள் வணிகப் பொருத்தம் அடைந்து விட்டால் போதாது. அடுத்தது, ஒவ்வொரு வாடிக்கையாளரிடம் இருந்தும் கணிசமான வரவு பெற முடிய வேண்டும். இல்லாவிட்டால், மில்லியன் டாலர் வரவு நிலையை அடைவதற்கு அதிக வாடிக்கையாளர்களைப் பெற வேண்டியிருக்கும். அப்படிப் பட்ட நிறுவனங்களுக்கு முதலிட மூலதனத்தார் தயங்குவார்கள்.

அதே சமயம், ஒரு சில பெரிய வாடிக்கையாளர்களிடமிருந்து மட்டுமே வருடம் மில்லியன் டாலர் வரவு என்றாலும் பிரச்சனைதான். ஏனெனில், பெரும் வாடிக்கையாளரிடம் விற்பனை செய்து முடிப்பது கடினம். அவர்கள் தனித்துவமான அம்சங்களைக் கோருவார்கள். சிறு நிறுவனங்களுடன் வாடிக்கை வைத்துக்கொள்ளத் தயங்குவார்கள். இப்படிப் பல இன்னல்கள்.

அதனால் ஒவ்வொரு கால் வருடமும் இத்தனை வருவாய் அதிகரிக்கிறது என்று முன்கூட்டித் திட்டமிடுவது கடினமாக இருக்கும்.

இருந்தாலும் ஒரு சில பெரும் நிறுவனங்களை வாடிக்கையாளர்களாகப் பெறுவதும் முக்கியம். அதனால் உங்கள் வருடாந்தர மில்லியன் டாலர் வருவாய் அளிக்கும் வாடிக்கையாளர்கள் ஒரு நல்ல அளவு கலவையாக இருக்க வேண்டும். அது ஏன் என்று அடுத்த பகுதியில் பார்ப்போம்.

அப்படிப் பட்ட நல்ல அளவுக் கலவையுள்ள வாடிக்கையாளர் பட்டியல் கிடைக்க வேண்டுமானால் பரந்த வாய்ப்புப் பட்டியல் வளர்க்க வேண்டும். அதற்காக நீங்கள் வணிக ரீதியாகச் சில நல்ல வழிமுறைகளை அமைக்க வேண்டும். முன்பெல்லாம் நிறுவனத்தின் வணிகத் துறைக்குக் தகுந்த ஒரு வாய்ப்புத் தேடல் பட்டியலைத் தேர்ந்தெடுத்து விலைக்கு வாங்கி, அந்தப் பட்டியலில் உள்ளவர்களைத் தொலைபேசி மூலமும், மின்னஞ்சல் மூலமும் தொடர்பு கொண்டு, முதல் நேர்முக சந்திப்பை அமைத்துக் கொண்டு அதிலிருந்து விற்பனை நிலைக்கு முன்னேறுவார்கள். அதையே வேலையாகக் கொண்டு செய்பவர்களை உள்விற்பனையாளர்கள் (inside sales) என்பார்கள். அவர்கள் அமைத்துக் கொடுக்கும் சந்திப்புக்கு வெளிவிற்பனையாளரும் அவருடைய விற்பனைப் பொறியாளரும் சென்று அடுத்தடுத்த நிலைக்குக் கொண்டு செல்ல முயல்வார்கள்.

ஆனால் இப்போதோ பெரும்பாலும் எந்த வாய்ப்பாளரும் (prospect) தொலைபேசியில் பேசுவதேயில்லை! மின்னஞ்சலைக்கூட பொதுவாக குப்பையாகத் தள்ளிவிடுகிறர்கள். முன்பு பட்டியல் வாய்ப்புக்களில் பத்து சதவிதித வாய்ப்பு எதாவது பதிலளித்தார்கள் என்றால். இப்போது அது ஒரு சதவிகிதத்தைக் கூட நெருங்குவதில்லை! அப்படியானால் எப்படித்தான் வாய்ப்புக்களை அடைவது?

மின்வலைதான் கதி! முதலாவதாக மின்னஞ்சல் வழிமுறையை எல்லோரும் கடைப்பிடிக்கிறார்கள். குறைவான பதில் தொடர்பு கிடைத்தாலும், முயற்சி திருவினையாக்கும்! மேலும் மேலும் மின்னஞ்சல்கள் அனுப்பினால் எப்போதாவது மின்னல் பளிச்சிட்டு பதில் கிடைக்கும்! மெல்ல மெல்ல கிடைக்கும் சில சதவிகித வாய்ப்புக்களை வைத்துக் கொண்டு மேற்கொண்டு முயற்சி நடக்கும்.

அதற்கடுத்து முன்பு குறிப்பிட்டபடி லின்க்ட்-இன் மூலம் முயற்சிக்கலாம். பட்டியலை வைத்துக் கொண்டு ஒவ்வொருவருக்கும் லின்க்ட்-இன் மூலம் செய்தி அனுப்பினால் மின்னஞ்சலை விடச் சற்று அதிகப் பலன் கிடைக்கிறது. அதுவும் ரொம்பப் பிரமாதம் என்று சொல்ல முடியாவிட்டாலும், வாய்ப்பாளருக்குப் பொருத்தமான செய்திகளை அனுப்பினால் சில சதவிகித பதில் தொடர்பும் அதன் பின் முதல் சந்திப்புக்களும் கிட்டுகின்றன.

அதற்கடுத்த நிலையில் வெபினார் எனப்படும் கூட்டு நிகழ்வுகளை, துறை விளக்கம் கூறுவதாக ஒரு சாக்கு வைத்து நிகழ்த்தி, அதில் பங்கேற்கும் வாய்ப்பாளர்களுடன் தொடர்பு கொள்வதாகும். வெபினார்களுக்குப் பதிலாக சில இடங்களில் தகுந்த வாய்ப்பாளர்கள் கூடிக் கலந்தாலோசிக்கும் நிகழ்ச்சிகளும் உண்டு. அவற்றுக்கு முன்னுதவி செய்தால் (sponsor) பங்கேற்பவர்களின் தொடர்பு விவரங்கள் கிட்டும். இம்மாதிரியான தொடர்புகளுக்கு குளிர்த் தொடர்பை (cold reach) விட பதில் கிடைக்க வாய்ப்பு அதிகம்.

விற்பொருள் துறை நன்கு அறியப்பட்டது என்றால் இணையத் தேடலில் முக்கிய வார்த்தைகளுக்கு க்ளிக் செய்தால் இவ்வளவு விலை கட்டுகிறோம் என்ற முறையில் முயற்சிக்கலாம். க்ளிக் செய்பவர்களுக்கு அதிக ஆர்வம் உள்ளது என்பதால் அவர்களுடன் தொடர்பு கொண்டால் முன்னேற இன்னும் அதிக வாய்ப்புண்டு. ஆனால் பல சமயங்களில் ஆரம்பநிலை நிறுவனத்தின் வணிகத் துறை பொதுவாக அறியப் படாததாக இருக்கக் கூடும். அதற்கு இந்த வழிமுறை சரிப்படாது.

அடுத்து வாய்ப்புக்களை வருவாயாக மாற்றுவதற்கான பிரயத்தனங்களைப் பற்றி விவரிப்போம். 

(தொடரும்)


***

அருள்மிகு ஸ்ரீ அபயவரதீஸ்வர் திருக்கோவில், தமிழ்நாட்டின் தஞ்சாவூர் மாவட்டத்தில், அதிராம்பட்டினத்தில் உள்ளது. தல இறைவன்: அபய வரதீஸ்வரர். அம்பாள்: சுந்தர நாயகி. தல விருட்சம்: வில்வம், வன்னி. இத்தல அம்மன் சுந்தர நாயகி, கடலை நோக்கி அருள்பாலிப்பதால் கடல் பார்த்த நாயகி என்ற பெயரும் உண்டு.

தலவரலாறு

முன்னொரு காலத்தில் அசுரர்களால் துரத்தியடிக்கப்பட்ட தேவர்களும், முனிவர்களும் தங்களைப் பாதுகாத்துக் கொள்ளத் திருவாதிரை நட்சத்திர மண்டலத்தில் தஞ்சம் புகுந்தனர். பிரதோஷ காலத்திலும், திருவாதிரை நட்சத்திரம் வரும் நாளிலும், சிவபெருமான் உலா வரும் லோகங்களில் ஒன்று திருவாதிரை நட்சத்திர மண்டலம். இந்த மண்டலத்தில் நுழையவே அசுரர்கள் பயப்படுவர். அதே நேரம் அங்கு சரணடைந்தவர்களை சிவன் அபயம் தந்து காப்பாற்றுவார். அதனால் சிவனுக்கு அபயவரதீஸ்வரர் என்று பெயர். 

திருவாதிரை நட்சத்திரத்தில் பிறந்தவர்கள், திருவாதிரை நாளில் இங்கு வழிபாடு செய்வது சிறந்த பலனைத் தரும். ரைவதம் என்பது சிவனது முக்கண்ணிலும் ஒளிரும் ஒளியாகும். இந்த சக்தியின் வடிவமாக ரைவத மகரிஷி திருவாதிரை ஆருத்ரா தரிசன நாளில் அவதரித்தார். பைரவ மகரிஷி, ரைவத மகரிஷி ஆகியோர் இத்தலத்தில் அருவமாக அபயவரதீஸ்வரரை வழிபாடு செய்வதாகக் கூறப்படுகிறது.

ஆதிரை லிங்கமாய் ஆமறை ஜோதியன் 

ஆதிரை தானதில் அபயமென்றருளுவன் 

ஆதிரை வதனழல் ஆகிடும் ஆதியில் 

ஆதிரு ஆதிரை ஆலமர் ஆரணா! 

என்ற திருவாதிரை கோயில் பற்றிய பாடலை, திருவாதிரை நட்சத்திரக்காரர்கள், அபயவரதீஸ்வரர் முன் நின்று பாடி வணங்கினால் சிவனின் திருவருளையும், ரைவத மகரிஷியின் அருளையும் பெறலாம்.

எம பயம் போக்கும் தலம்: 

தீராத நோயால் அவதிப்படுபவர்கள், எமபயம் உள்ளவர்கள், ஆயுள் விருத்தி வேண்டுபவர்கள் இங்கு வந்து வழிபாடு செய்கிறார்கள். ஆயுஷ் ஹோமமும், மிருத்யுஞ்ஜய ஹோமமும் திருக்கடையூருக்கு அடுத்தபடியாக இங்கு அதிக அளவில் செய்யப்படுகிறது. இந்த நட்சத்திரப் பெண்களுக்கு எந்த தோஷத்தினால் திருமணத்தில் தடை இருந்தாலும் இங்கு வந்து வழிபட்டால் பலன் கிடைக்கும்.

திருவாதிரை நட்சத்திரத்தில் பிறந்த மன்னர் அதிவீரராமபாண்டியன் இத்தல இறைவனை வழிபட்டு பல அரிய திருப்பணிகளைச் செய்துள்ளார். அவரது பெயரால் இவ்வூர் அதிவீரராமன் பட்டினமாகி, தற்போது அதிராம்பட்டினமாக மாறிவிட்டது.

பங்குனி உத்திரம் இத்தலத்தின் முக்கியமான திருவிழா. திருக்கார்த்திகை, ஐப்பசி அன்னாபிஷேகம், மகா சிவராத்திரி, ஆருத்திரா அபிஷேகம் போன்றவையும் சிறப்பாகக் கொண்டாடப்படுகின்றன.

பித்தா பிறைசூடி பெருமானே அருளாளா

எத்தான் மறவாதே நினைக்கின்றேன் மனத்துன்னை

வைத்தாய் பெண்ணைத் தென்பால் வெண்ணெய் நல்லூர் அருட்டுறையுள்

அத்தா உனக்காளாயினி அல்லேன் எனலாமே!

 கானடாவில் தியாகராஜ ஆராதனை

[image: Nig-Na-Thiyagaraja-600-02]


நல்ல இனிய காலைப் பொழுது. பனிமழை பொழியாத அரிய பருவநிலை ஆட்டவாவில். ஒரே திருவிழாக் கோலம் கொண்டிருந்தது அந்த இடம். தியகராஜ ஆராதனை என்றால் சும்மாவா?வாழ்வில் இனிமையும் அமைதியும் காண இசையை நமக்கு அளித்தவர் அல்லவா? பிப்ரவரி 24ம் நாள் அவரை ஆராதனை செய்து கொண்டாடினார்கள்.

மேடையில் விதூஷகர்கள் 30 பேர்களுக்கு மேல் அமர்ந்திருந்தார்கள். பழம்பெரும் டீச்சர் திருமதி பாலா இல்லாதது அவரின் மாணவிகளுக்கு ஒரு குறையாக இருந்தது. குரு திருமதி ராஷ்மி தன் டிரேட் மார்க் புன்னகையுடன் மேடையில் இருந்து பஞ்சரத்தின கீர்த்தனையை தொடங்கிவைக்க, யாவரும் பாட ஆரம்பித்தனர். நாற்பது நிமிடம் போனதே தெரியவில்லை.பெரிய வித்வான்கள் யாருமில்லை. இசையும் இறைவனும் ஒன்றாகி அங்கே கோலோச்சினர். முப்பது பாடகர்களும் தம்மை மறந்து ஆராதனையே முடிவென்று பக்தி பெருகப் பாடினர்.அந்த நேரத்தில் அந்த இடத்தில் பொங்கி எழுந்த உணர்வு அலைகளை ஒவ்வொருவரும் உணர முடிந்தது.

சிறிய இடை வேளைக்குப் பின் மீண்டும் சபை கூடியது. அனஜனா, ராமசந்திரன், ரமணி முதலியோர் அழகாககப் பாடினர். அடுத்து வந்த மைலாப்பூர் இரட்டையர் நெற்றி நிறைய நாமமிட்டு ,சிறிய குடுமியுடன் மேடையில் அமர்ந்த விதமே அழகாக இருந்தது. ஆயுஷ்மனன் சாய் சர்மாவும், அக்‌ஷ்மனன் சாய் சர்மாவும் அருமையாகப் பாடினர். 




கணீரென்ற அவர்களின் குரலும், சுத்தமான உச்சரிப்பும் அருமை. பிறகு ராஷ்மி அசாவேரியில் அருமையாகப் பாடினார். பல வருட உழைப்பும், அவர் இசையில் கொண்ட ஈடுபாடும் மிகத்தெளிவாகப் புலனாகியது. 

அடுத்து திருமதி ராஜேஸ்வரி பாடினார். “அம்மராமம்மா” என்று குரலெடுத்துப் பாட ஆரம்பித்ததுமே சபையோர் நிமிர்ந்து உட்கார்ந்தனர். வயதை மீறிய கணீர்க் குரலில் பாடினார். பண்டுரீதிக்குப் பிறகு சசிகலா பாடினார். பல காலம் இசை பயின்ற முதிர்ச்சி அவரின் பாடலில் தெரிந்தது .நகுமோமுவை மிக மிக அருமையாகப் பாடினார். கரகோஷம் விண்ணதிர்ந்தது.

தியாகராஜரின் பாடல்களுக்கு நடனமும் ஆடி ஆராதித்தது சிறப்பாக இருந்தது. சம்போ மஹாதேவா நடனம் ஆடியவர் மிக அழகாக ஆடினார். அடுத்து ஆடிய ஸ்ருதாவின் உடை நேர்த்தியைக் காட்டியது. முக பாவங்கள் உணர்ச்சிபூர்வமாக இருந்தன. ஜனனி ராம்தாஸ் கணீரென்று வாய் விட்டுப் பாடினார். அடுத்துவந்த வித்யா ஷண்முகம் மிக அழகாகப் பாடினார். சம்போ மஹாதேவா என்று அழைத்த போது அங்கே மகாதேவனைத் தேடத் தோன்றியது. நல்ல பாடாந்திரம் உழைப்பு அங்கே பெரிதும் கை கொடுத்தது உண்மை.




இந்த விழாவைப் பெரிதும் உழைப்புடன் எடுத்து நடத்தியது சவுத் இந்தியா கல்சுரல் அசோசியேஷன்.




அலமேலு மணி 

தமிழகத்தின் முதல் பெண் ஆதீனம், அன்னை சாயிமாதா சிவபிருந்தா தேவி அவர்கள். 1983ல் புதுக்கோட்டையில், திலகவதியார் திருவருள் ஆதீன மடம் என்னும் பெண் ஆதீனத்தைத் தோற்றுவித்த இவரது சாதனை வரலாறு மகளிர் மட்டுமல்லாமல் அனைவரும் அறிய வேண்டிய ஒன்று.

தோற்றம்

சாயிமாதா சிவபிருந்தா தேவியின் இயற்பெயர் பிருந்தாவனம். இவர் 1927ல் புதுக்கோட்டை சமஸ்தானத்தின் ஆஸ்தான வித்வானான சிவராம நட்டுவனார் - திருக்கோகர்ணம் நல்லம்மாள் இணையருக்கு கடைசி மகளாகப் பிறந்தார். இவருக்கு ஐந்து சகோதரிகள், ஒரு சகோதரர். பாரம்பரியமான இசைக் குடும்பம். சகோதரி ரெங்கநாயகி தமிழ்நாட்டின் முன்னோடி பெண் மிருதங்க இசைக் கலைஞர். மற்றொரு சகோதரி சுப்புலட்சுமி புல்லாங்குழல் மேதை. சகோதரர் உலகநாதபிள்ளை வயலின் இசைக்கலைஞர். டாக்டர் முத்துலெட்சுமி ரெட்டி அன்னை பிருந்தா தேவிக்கு பெரியம்மா முறை உறவினர். 

காங்கிரஸ் ஈடுபாடு


அன்னை பிருந்தா தேவி, தொடக்கக் கல்வியை புதுக்கோட்டை சமஸ்தான ஆரம்பப் பள்ளியில் கற்றார். திருக்கோகர்ணம் ஸ்டேட் செகண்ட்ரி ஸ்கூலில் இடைநிலை வகுப்பு வரை பயின்றார். மேற்கல்வியை இராணியார் உயர்நிலைப் பள்ளியில் படித்தார். அங்கு படிக்கும்போது ‘பிருந்தாவனம்’ என்ற பெயர் மாற்றப்பட்டு ‘பிருந்தா தேவி’ என்று பெயர் சூட்டப்பட்டார். 

அன்னை பிருந்தா தேவி பள்ளியில் படிக்கும் காலத்தில் திருக்கோகர்ணம் பிரகாதாம்பாள் கோயிலில் இருந்த சாது ஒருவரால் ஆசிர்வதிக்கப்பட்டார். அது முதல் ஆன்மீக நாட்டம் பெற்றார். சமய இலக்கியங்களில் நாட்டம் சென்றது. அவ்வப்போது கதை, கவிதைகள் எழுதினார். வீணை வாசிக்கக் கற்று அதில் தேர்ச்சி பெற்றார். சொற்பொழிவாளராகவும் தன்னை வளர்த்துக் கொண்டார்.

அக்காலத்தின் பெண்கள் கல்வி கற்கத் தடை இருந்தது. அதுவும் மேற்கல்வி என்பது பெண்களுக்கு இயலாத ஒன்றாகவே இருந்தது. டாக்டர் முத்துலெட்சுமி ரெட்டி போன்ற முன்னோடிகளால் அன்னை பிருந்தாதேவி அதனை எதிர்கொண்டார். தந்தையின் நண்பரான இசைப் பேராசிரியர் சித்தூர் சுப்ரமணியப் பிள்ளையின் வீட்டில் தங்கி, அண்ணாமலை பல்கலைக் கழகத்தில் பயின்று தத்துவத்தில் பட்டம் பெற்றார். திருவாசகமணி, முத்து சு.மாணிக்கவாசக முதலியார், அருணை வடிவேல் முதலியார் போன்றோரிடம் பயின்று தத்துவ நுட்பங்களைக் கற்றார். பட்டமளிப்பு விழாவில் இமய ஜோதி சிவானந்தர் கலந்துகொண்டு உரையாற்றினார். அவரிடம் அன்னை பிருந்தா தேவி ஆசி பெற்றார். நிகழ்ச்சியில் கலந்துகொண்ட சுத்தானந்த பாரதியும் அம்மையாரை ஆசிர்வதித்தார். 

பிருந்தா தேவியின் திறமையையும், ஆன்மீக நாட்டத்தையும் அறிந்த அண்ணாமலைப் பல்கலைக் கழகத்தின் அப்போதைய பதிவாளர் சச்சிதானந்தம் பிள்ளை, பிருந்தாதேவியை தருமபுர ஆதீனத்தால் நடத்தப்பட்ட சைவ சித்தாந்த சாத்திர வகுப்பில் சேர்ந்து பயில அனுமதி பெற்றார். அக்கால கட்டத்தில் அப்பயிற்சியைப் பெற்ற ஒரே பெண் அன்னை பிருந்தாதேவி தான். மகாவித்வான் தண்டபாணி தேசிகரின் வீட்டில் தங்கி அப்பயிற்சியை நிறைவு செய்தார் பிருந்தா தேவி.

இலக்கிய ஆர்வம்

இளவயதிலிருந்தே இலக்கிய ஆர்வம் கொண்டிருந்த பிருந்தா தேவி தமிழ் நூல்கள் பலவற்றைக் கற்றுத் தனது இலக்கிய அறிவை வளர்த்துக் கொண்டார். பல்வேறு இலக்கிய நிகழ்வுகளில் கலந்துகொண்டு உரையாற்றினார். கரந்தை தமிழ்ச் சங்கம் உள்ளிட்ட பல இடங்களில் தமிழ் மற்றும் ஆன்மீகச் சொற்பொழிவுகள் ஆற்றினார்.

அன்னை பிருந்தா தேவி காங்கிரஸ் இயக்கத்தின் பால் ஈடுபாடு கொண்டார். தந்தையின் நண்பர்களது ஆதரவாலும், முத்துலெட்சுமி ரெட்டி போன்றோரது ஊக்குவிப்பாலும் சுதந்திரப் போராட்ட நிகழ்வுகளில் கலந்துகொண்டார். காந்தி, காமராஜ், வ.உ. சிதம்பரம் பிள்ளை போன்றோர் பற்றிச் சொற்பொழிவாற்றி மக்களிடையே விழிப்புணர்ச்சி ஏற்படுத்தினார். காமராஜரின் வேண்டுகோளை ஏற்று காங்கிரஸ் இயக்கத்தில் இணைந்தார்.

சமூக, அரசியல் பணிகள்

அன்னை பிருந்தா தேவி சமூக நற்பணிகள் பலவற்றில் ஆர்வம் கொண்டிருந்தார். அந்த விஷயத்தில் டாக்டர் முத்துலெட்சுமி ரெட்டி அவருக்கு முன்னோடியாக அமைந்தார். 1955-56-ல், சமூக சேவைக்கென ஒரு பயிற்சி முகாம் காந்தி கிராமத்தில் நடைபெற்றது. அன்னை பிருந்தா தேவி அதில் கலந்துகொண்டார். அதனைத் தொடர்ந்து புதுக்கோட்டையில் கீழ மூன்றாம் வீதியில் மாதர் சங்கம் ஒன்றை நிறுவினார். அதன் மூலம் சிறார் கல்வி, ஹிந்தி போதனை, சர்க்கா நுாற்பு, முதியோர் கல்வி போன்ற பணிகளை முன்னெடுத்தார். பெண்களின் கல்வி, சுகாதார முன்னேற்றத்திற்காக உழைத்தார்.

[image: MelorVazhvil-600-02]


மச்சுவாடியில் டாக்டர் முத்துலட்சுமி ரெட்டியின் பெயரில் மகளிர் இல்லம் ஒன்றை அமைத்து, ஏழைப் பெண்கள், குழந்தைகள், கைம்பெண்கள், கணவர், உறவுகளால் கைவிடப்பட்ட பெண்கள் எனப் பலரை ஆதரித்தார். அவர்கள் நல்வாழ்வு பெற உழைத்தார்.

பிருந்தா தேவி, புதுக்கோட்டை நகர்மன்றத் தேர்தலில் காங்கிரஸ் சார்பில் நின்று வெற்றிபெற்றார். பல சமூக நற்பணிகளை மேற்கொண்டார். தொடர்ந்து புதுக்கோட்டை மாவட்ட மாதர் காங்கிரஸ் அமைப்பாளராகவும் மாநில காங்கிரஸ் செயற்குழு உறுப்பினராகவும் நியமிக்கப்பட்டார். வங்கி கெளரவ ஆர்பிட்ரேட்டர், மாவட்ட மதுவிலக்குக் குழு உறுப்பினர், மாவட்ட வளர்ச்சிக்குழு உறுப்பினர், ஐந்தாண்டுத் திட்ட ஆலோசனைக்குழு உறுப்பினர், மாநில சமூகநலத்துறை உறுப்பினர், மாநில உடல் ஊனமுற்றோர் நலக்குழு உறுப்பினர் எனப் பல பொறுப்புகளை வகித்தார்.

சொற்பொழிவுகள்

சமயச் சொற்பொழிவில் தேர்ந்தவராக இருந்த அன்னை பிருந்தாதேவி, 1960ல், குன்றக்குடி அடிகளார், கி.வா. ஜகந்நாதன், புலவர் முருகவேள் போன்றோருடன் இணைந்து இலங்கைக்குச் சொற்பொழிவாற்றச் சென்றார். தொடர்ந்து தமிழகத்தின் பல ஊர்களுக்கும், சிங்கப்பூர், மலேசியா, பினாங்கு போன்ற நகரங்களுக்கும் சென்று சமய, இலக்கியச் சொற்பொழிவுகளை நிகழ்த்தினார். திருவண்ணாமலை - குன்றக்குடி ஆதீன வித்வானாகவும், பேரூர் ஆதீனப் புலவராகவும் செயல்பட்டார்.

 ஆன்மீகத் தேடல்

சமூக, அரசியல் பணிகள், இலக்கியப் பணிகள் போன்றவற்றில் ஈடுபட்டிருந்தாலும் அன்னை பிருந்தாதேவியின் ஆழ்மனதில் ஆன்மீக அருளுக்கான தேடல் எப்போதும் இருந்துகொண்டே இருந்தது. துறவு பூண்டு ஆன்மீகத் தொண்டாற்ற வேண்டும் என்பதே அவரது ஆழ்மனத் தேடலாக இருந்தது. ஆன்மத் தேடலின் விளைவால் சாந்தானந்த சுவாமிகள் உள்ளிட்ட பல்வேறு குருமார்களைச் சந்தித்து ஆசி பெற்று வந்தார். 

 அருளுபதேசம் 

ஒரு சமயம் 1967ல், இளையாற்றங்குடியில் முகாமிட்டிருந்த காஞ்சி மகா பெரியவரைத் தரிசிக்கச் சென்றார். அப்போது, அன்னை பிருந்தா தேவி அணிந்திருந்த ரோலக்ஸ் கைக்கடிகாரம் தொலைந்து போய்விட்டது. அது அடியவர் ஒருவர் அன்பளிப்பாகத் தந்தது. என்றாலும் அன்னை அது குறித்துக் கவலை கொள்ளவில்லை.

அன்னை சாயி பிருந்தா தேவியின் பணிகளைப் பாராட்டிய மகா பெரியவர் பேச்சோடு பேச்சாக, “விட்டது கிடைக்கும். ஆனால், விடவேண்டியதை விட வேண்டிய நேரத்தில் விட்டுவிட்டால், கிடைக்க வேண்டியது, கிடைக்க வேண்டிய நேரத்தில் கிடைக்கும்" என்று சொல்லிவிட்டு அன்னை பிருந்தா தேவியை ஆழமாக உற்றுப் பார்த்தார். அதனையே தனக்கான அருளுபதேசமாக அன்னை பிருந்தாதேவி உணர்ந்தார். அதற்கேற்றவாறு அவருடைய தொலைந்து போன ரோலக்ஸ் வாட்ச் கிடைத்துவிட்டது ஆனால், பெரியவர் ‘விடவேண்டியதை விட வேண்டிய நேரத்தில் விட்டுவிட்டால்...’ என்று சொன்னதன் உட்பொருளைக் குறித்துச் சிந்தித்தவாறு இருந்தார். மறுநாள், தபோவனம் ஸ்ரீ ஞானானந்தகிரி சுவாமிகளைத் தரிசிக்கச் சென்றார். ஆசி வழங்கிய சுவாமிகள் அங்குள்ளவர்களிடம், “இவள் நம்மோடு சேர்ந்துவிட்டாள். இனி எதிலும் சோர்ந்துபோக மாட்டாள்” என்று குறிப்பிட்டார்.

இந்த நிகழ்வுகள் அனைத்துமே அன்னை பிருந்தாதேவியின் மனதில் பல மாற்றங்களை ஏற்படுத்தின. துறவியாக வேண்டும் என்ற அவரது எண்ணம் நாளுக்கு நாள் வலுப்பட்டது. பற்றற்ற நிலை நோக்கி அவர் மனம் பயணப்பட்டது. இப்படியே ஆண்டுகள் சில கடந்தன.

(தொடரும்)

March 02, 2024

AlExperience - Comedy Performances by Alexander Babu - 2024 US Tour  

March 09, 2024, 4PM: Paramount Theatre Oakland, Oakland, California

March 16, 2024, 4PM: Chamberlain High School, Tampa, Florida

March 17, 2024, 4PM: Patriots Theatre @ War Memorial, Trenton, New Jersey

March 22, 2024, 7PM: Hopkins Center for the Arts, Minneapolis, Minnesota

March 24, 2024, 4PM: Charles W. Eisemann Center, Dallas, Texas

March 29, 2024, 7PM: Gates Concert Hall - Newman Center for the Performing Arts, Denver, Colorado

March 31, 2024, 4PM: Center Stage Theater, Atlanta, Georgia;

Tickets and information, contact: www.alexanderbabu.com




March 02, 2024, Saturday

Thyagaraja Aradhana; Organized by South India Fine Arts; Venue: TBD; Contact: www.southindiafinearts.com

Bharathanatyam performance by Aditya Romfh on the occasion of Shivarathri; Organized by Abhinaya Dance Company and Sanatana Dharma Kendra; Venue: Sanatana Dharma Kendra, San Jose, California; Contact: www.abhinaya.org




March 03, 2024, Sunday

Bharathanatyam Arangetram of Ameya Saund - disciple and student of Guru Mythili Kumar and Abhinaya Dance Company; Venue: Cubberly Theater, Palo Alto, California; Contact: www.abhinaya.org




March 10, 2024, Sunday

3PM PST. Community Carnatic Vocal Concert by Srinivas Balaji accompanied by Sankar Subramanian (Violin), Arjun Narayanan (Mrudangam); Organized by South India Music Academy; Venue: Shadow Park Clubhouse, Cerritos, California; Contact: www.simala.net




March 15, 2024, Friday

7PM EST. Carnatic Vocal Concert by Gayathri Girish accompanied by Vikay (Violin), Kumbakonam Swaminathan (Mridangam); Organized by Dhvani - India Performing Arts Society of Central Ohio; Venue: The Majumdar Residence, Westerville, Ohio; Contact: www.dhvaniohio.org




March 16, 2024, Saturday

8:30AM EST. S. Tyagaraja Rao Memorial Music Competition - 2024; Organized by Dhvani - India Performing Arts Society of Central Ohio; Venue: The Abbey Theater - Dublin Community Center, Dublin, Ohio; Contact: www.dhvaniohio.org




March 17, 2024, Sunday

2-5PM EST. Tele Clinic - General; Organized by Greater Atlanta Tamil Sangam; Venue: Online; For appointments contact: www.gatamilsangam.org/clinic

3PM EST. Carnatic Vocal Concert by Pantula Rama accompanied by MSN Murthy (Violin), Patri Satish Kumar (Mridangam); Organized by Carnatic Music Association of North America (CMANA); Venue: Theater Community Middle School, Plainsboro, New Jersey; Contact: www.cmana.org




March 20, 2024, Wednesday

6-8PM EST. Tele Clinic - General; Organized by Greater Atlanta Tamil Sangam; Venue: Online; For appointments contact: www.gatamilsangam.org/clinic




March 23, 2024, Saturday

Carnatic Vocal concert by Ramakrishnan Murthy; Organized by South India Fine Arts; Venue: TBD; Contact: www.southindiafinearts.com

Poovai 2024; Program organized by Greater Atlanta Tamil Sangam; Venue: TBD; Contact: www.gatamilsangam.org




March 24, 2024, Sunday

3PM EST. Carnatic Vocal Concert by Gayathri Girish accompanied by M Vijay (Violin), Kumbakonam Swaminathan (Mridangam); Organized by Carnatic Music Association of North America (CMANA); Venue: Theater Community Middle School, Plainsboro, New Jersey; Contact: www.cmana.org




March 30, 2024, Saturday

Carnatic Vocal concert by Gayathri Girish; Organized by South India Fine Arts; Venue: TBD; Contact: www.southindiafinearts.com

6PM PST. Carnatic Vocal Concert of KS. Vishnudev accompanied by VVS Murari (Violin), Patri Satish Kumar (Mrudangam), Vazhapally Krishnakumar (Ghatam); Organized by South India Music Academy; Venue: Bristol Civic Center Auditorium, Bellflower, California; Contact: www.simala.net




March 31, 2024, Sunday

Carnatic Vocal concert by N.J. Nandhini; Organized by South India Fine Arts; Venue: TBD; Contact: www.southindiafinearts.com

Bharathanatyam Arangetram of Anika Mehrotra - disciple and student of Guru Mythili Kumar and Abhinaya Dance Company; Venue: Mexican Heritage Theater, San Jose, California; Contact: www.abhinaya.org




April 5-7, 2024, Friday - Sunday

5th International Conference on ThirukkuraL; Organized by Chicago Tamil Snagam, Institute of Asian Studies and Intl. Association of Tamil Research USA; Venue: TBD; Contact: www.thirukkuralconference.org




April 6, 2024, Saturday

Carnatic Flute Concert by S. Shashank accompanied by BU Ganesh Prasad (Violin), Parupalli Phalgun (Mrudangam; Organized by South India Music Academy; Venue: TBD; Contact: www.simala.net

Buyahome

Refinanceyour current home loan
« Take advantage ofthe equity you aready have inyour home
«Buyasecond home orinvestment property

me to get started.

KAVITHA SENTHILKUMAR
Financial Center Lending Officer

NMLSID: 297121 Clastesin
9253893286 Cell

kavitha senthilkumar@bankofamerica.com Henae
mortgage.bankofamerica.com
Anu Sureshat

5105525824

Bankof America %

it and collteral are subject 0 spproval. Trms and condiions spply.

School for Indian Music
|510.552.5824

et change withot ot Bk of Amrics . Menbe FDIC.
@ Eual Hovting Lende, £2017 Bk of Amercs Corporation, HL-105- www.shruthiswara
D 012017 ARMNSVD.

Online Mri dangam Classes (over Skype) B
Taught by an Experienced Teacher and a performer

® Skype Classes ® 01 ® Has 15 teaching
® Customised teaching for kids and adults of beginning & advanced levels

after Mridangists of Mysore. Heis the disciple of Vid. 65. Ramanujan, Mysore and

Vid. Anoor Ananthakrishna Sharma (Shivu), Bengaluru.

He holds a Masters Degree (University Topper) in Mridangam.

@7+ years of University level teaching uperlm;/l

|
+919448011606 lhtsyy) ©

hoo.co.in

HIGH QUALITY
VEGETARIAN FOOD
'DELIVERED TO
YOUR HOME |

DELIVERING e

ALL OVER USA ’/ ﬁ

Overnight Delivery Within Bay Area

Next Business Day Delivery To CA & NV
PRODUCT SHIPS MON, TUE, WED, THU, FRI
Shipping Via FedEx To Other States
PRODUCT SHIPS MON, TUE, WED
https://mylaporeexpress.com | (925)238-3736

HIGH QUALITY
VEGETARIAN FOOD
'DELIVERED TO |
YOUR HOME

DELIVERING e
ALL OVER USA ’

Overnight Delivery Within Bay Area
Next Business Day Delivery To CA & NV
PROD PS MON, TUE, WED, THU, FRI

Shipping Via FedEx To Other States

PRODUCT SHIPS MON, TUE, WED
https://mylaporeexpress.com | (925)238-3736

Serving the San Francisco Bay Area at 7 Convenient Locations
s unbllvsie prices sl o rder 0 customersupportGnewindiabazar.com
Your One-stop Friendly Neighborhood Grocery Store
Best Quality 1 Friendly Service ! Unbeatable Prices

FRESH MADE SWEETS AND ROTI PARATHAS Available Every Day

am till 2:30 5:30pm i n
Every day different | | Dinneris a la carte
‘é:':::y:;wm menu, We serve with Tiffin
and many more | | traditional lunches | | and variety rice.

Idly, Vadai,

We cater for Ui Opberis
available at

e

any function South Indian style Laddu | Komalla Vilas.
South Indian style Mixture
Sweet Poli, etc. 408.733.7400

Mon, Wed thru Friday: g

8:30am to 2:30pm, 5:30pm to 9:30pm Unlimited Lunch
Saturday and Sunday Back on popular
8:30am to 11:30am (Breakfast)

12:00n00n t0 2:30pm (Lunch) 5:30pm to 9:30pm (Dinner)

Komala Vilas

1020 E El Camino Real (El Camino Real & Henderson)
Sunnyvale CA 94087

Tel: 408.733.7400

(See our new Location)

Grand Shivarathri Celebration 2024
Friday March 8th to Sunday March 10th

. e
iy n.y1 March 8th Friday et Saec * Day 2 : March 9th Safurday rible
Mahashivarathri i N
Mahaganapathi Posis, S0pm1a700pm  Rudra Homam, Poormahuthi
108m 10 Tlam Sankalpam, Devatha Anungai 2.~ i

followed by Ganapathi Hor
Kalasa Pooja for Mahashivarathiri

7:00pm 1o 8:30pm Mahalaleshwar followed by
archana and sarthi

Fnsl s
Day 3 : March 10th sond.y

S+l Rudra Kalasa Stopanam
e ‘Shiva Parvathi Kalyana Utsavam

B30y te ot oms e | S 5900 8000m it So
7pm 10 8:30pm 2nd Yama Rudrabhishekam N bsiad
opm o 0pm 3t vams s Rdeabihaam o e -
N CHED
30pmia 1200um  hasma rchans & Aurt
Lingodbhavam Bilva Patra. p
1200m Avamta o nd

Theertha Prasadam

Temple is open from
10am Friday March 8th to 6am
Saturday March 9th

Rudrabhishekam, Maha
Alarkaram

Archana 8 Prasodam -

e g - AR

bt e
L [— m sy F,....,mm
gt Btk

All are welcome to participate and seek blessings of Lord Shiva

5 tamto dam 4th Yama

%, 408-800-7852  ?1641S Main St Milpitas CA 95134

Matchmaking for Your Indian Singles in the U.S.

™ Testimonials from
real parents:

| 'It'saveryuseful "
service for parents’ A8
"The website is great"‘
banyanway.com

SIGN UP FOR FREE
TODAY

= BANYANWAY

EXPERIENCE
MILAN CONNECT E

Contact us: +1 (770)-744-0609 or +1 (404)-828-0823; customersupport@banyanway.com

is now available in the
Bay Area to conduct all Hindu
religious rituals both in North
and South Indian manner.
 Pooja of all Kinds
® Ceremonies
© Homams, etc.
Please contat:
Balu Shastri
6211 Prospect Road
San Jose, CA 95129
Tel: 408.738.0571
Cell: 408.393.7722 —
balushastri7@gmail.com

All Traditional Hindu
Pujas & Homas like -

0 Ganapati, Navagraha Homas
U Secmantham, M

Om e Mashre Namaha

Al kinds
#%H.  of Hindu
traditional
pujas and
o homas.
Gonepath Navogt Vet
Ayushya Homas.

Mareges Soemertn e iAa,

O Sradha, Funeral Services
Classes in Puja Vidhi &
Veda Chanting

Please Call

Pandit Ravichandran
Veda Pandit | Sahiya Siromani

42 1193 Bluebell Drive
3 jvermore, CA 91551
4 925.321.0285

ditravi@comeast net

it Puja, Durga Sapthasathi
.
Hiranya Sradha and lastites.
American Born Childiren's Horoscope.

Pandit
Ganesh Shasthry

880 E Fremont Ave, Apt. 302
Sunnyvale, CA 94087

Home: 408.245.5443

Cet: 925.200.7637
ikerpaga@hotmal.com

Lokasamastha suking bavanth

All Poojas including:
Ganapathy-Homa, Lakshmi-
Kubera, Rudra Abishek, Durga,
Amba, Navagraha, Sathyanarayana
Vratha, Ayyappa-Mandala,
Car Pooja at dealer & home,
Vidhyarambam, Santhi-Homa,
Punyahavachana, Namakarana,
Jathakarana, Thread, Marriage,
Shashtibdha, Bhimarathasanthi,
Sadhaabhishekam, Funeral-Rights,
Sraadha ...

el
balakrishna1359@gmail.com

Sni. M. Vnilluanmhan sastrij
Hinc Ve
Albindy wpm Services
Poofa/ Hawan and Samskarams
= Gonopalty Nowogha Duga
Lot Saosvh, cosan,
Noosiha, Vost. A,
Mrhurioys, Ruto and ofer
Homas - Sanjonacrera, Sal
s Bogowat
Sova, Chandi Rt Al Shanhi Foogs, Nming
Cemmory_Pnychonctam, foi Ofeng,
e by Yo Gi8a
provesm, 25" & 5" Wecking A
70 5.y Seni Lt i 12 o 8.5
ay Arnual Sch ond of k) Feigous efc -
Teoching edos and Sokcs. Longuoges - gl
o, Telgu_ Waydom, omoda & Hnd.
Cateing Upon Recee]
‘God Biess You
218.501.7175 | 267.884.6664
musastigai@)
vesshigekgomalcom
seff fansporiction fo Pocja st
Witin 4 Staes - Y, V), & PA, DE

Priest
V.Bhairava Moorthy

Kins ofHind Ceremonys
Al S
Sinarayana Poj, Nesling (Oficin),
Navachnd, Sl
Vel / Sk Clases & Al OtherServios:

il eiccentert5@yaton com
S Transport o Pooja S, Any where i 1S\

¥ Bhairava Moorthy
732.438.1679 (res)
718.730.3568 (cen

www.vedicconter05.com






